
ЎЗБЕКИСТОН 
РЕСПУБЛИКАСИ ВАЗИРЛАР 

МАҲКАМАСИНИНГ 
МАЖЛИСИ

2007 йил 12 февралда Ўзбекистон Рес- 
публикаси Вазирлар Мақкамасининг 2006 
йилда ижтимоий-иктисодий ривожланти- 
риш якунлари қамда 2007 йилда иктисо- 
дий ислоқотларни чуқурлаштиришнинг 
энг мухим устувор йўналишларига бағиш- 
ланган мажлиси бўлиб ўтди.
Мажлисда Ўзбекистон Республикаси Пре- 
зиденти Ислом Каримов маъруза ҳилди.

Давлатимиз раҳбарининг маърузасида ис- 
лоҳотларни чуқурлаштириш ва иқтисодиёт- 
ни эркинлаштириш чора-тадбирларини из- 
чил амалга ошириш натижасида иқтисодий 
ўсишнинг барқарор юқори суръатлари, ин- 
фляция даражасининг пасайиши ва халқ фа- 
ровонлигининг ошиши тенденциялари мус- 
таҳкамланганлиги қайд этилди.

2006 йил якунлари бўйича ялпи ички маҳ- 
сулот 7,3 фоизга, саноат маҳсулотлари иш- 
лаб чиқариш ҳажми 10,8 фоизга, қишлоқ 
хўжалиги маҳсулотлари етиштириш 6,2 фо- 
изга, пулли хизматлар кўрсатиш 19,3 фо- 
изга, пудрат қурилиш ишлари 12,8 фоизга 
ўсди.

Республика иқтисодиётига жалб этила- 
ётган хорижий инвестициялар, энг аввало, 
тўғридан-тўғри хорижий инвестициялар 
ҳджмлари ўсд^1. Жами инвестицияларнинг 
ярмидан кўпроғи ишлаб чиқариш базасини 
модернизация қилишга ва технологик жи- 
ҳатдан янгилашга, янги асбоб-ускуналар 
сотиб олишга йўналтирилди. Ташқи иқти- 
содий фаолият фаол ривожланди, маҳсу- 
лотни экспортга чиқариш ҳажмлари кўпай- 
моқда, ташқи савдо ва тўлов баланслари 
мустаҳкамланмоқда.

Қишлоқ хўжалигида ислоҳотлар давом эт- 
тирилмоқда. Бугунги кунда республикада 
етиштирилаётган қишлоқ хўжалиги маҳсу- 
лотларининг асосий қисми фермер хўжа- 
ликлари ҳиссасига тўғри келади. Қабул 
қилинган мақсадли комплекс ривожланти- 
риш дастурларининг тизимли амалга оши- 
рилиши натижасида аҳолининг иш билан 
бандлик даражаси ўсди, турмуш даражаси 
ва сифатининг жадал ошиши таъминланди.

Аҳолининг энг муҳтож тоифаларини иж- 
тимоий қўллаб-қувватлаш бўйича аниқ ман- 
зилли чора-тадбирлар ҳамда таълим, кадр- 
лар тайёрлаш, соғлиқни сақлаш ва аҳоли- 
ни ижтимоий муҳофаза қилиш соҳасидаги 
мақсадли умуммиллий дастурлар изчил 
амалга оширилмоқда.

Ўзбекистон Республикаси Президенти ўз 
маърузасида ҳал қилинмаган мавжуд муам- 
моларга эътиборни қаратди ва 2007 йил 
иқтисодий дастурининг энг муҳим устувор 
йўналишларини белгилаб берди.

Энг аввало, иқтисодиётнинг барқарор ва 
мувозанатлаштирилган ўсишини таъмин- 
лаш, энг муҳим тармоқларни янада тарки- 
бий жиҳатдан ўзгартириш, техник ва тех- 
нологик жиҳатдан янгилаш, шу жумладан, 
буни тўғридан-тўғри хорижий инвестиция- 
ларни жалб этиш ҳисобига амалга ошириш, 
иш ҳақлари ва аҳоли турмуши сифатини 
муттасил ошириш, кичик бизнес ва хусу- 
сий тадбиркорлик учун қулай иш муҳитини 
яратиш, хусусий мулкчиликни мустаҳкам- 
лаш, банк-молия тизимида ва коммунал 
хўжаликда ислоҳотларни чуқурлаштириш 
ана шулар жумласидандир.

Мажлисда кун тартибидаги масалани му- 
ҳокама қилиш давомида Бош вазир ўрин- 
босари Э.Шоисматов, "Ўзбекенгилсаноат” 
давлат-акциядорлик компанияси раиси Р. 
Рўзиқулов, Ёғ-мой ва озиқ-овқат саноати 
уюшмаси раиси М. Ғофуров, Давлат солиқ 
қўмитаси раиси Б. Парпиев, Давлат божхо- 
на қўмитаси раиси С. Носиров, республи- 
канинг бир қатор идоралари раҳбарлари ва 
вилоятлари ҳокимларининг ҳисоботлари 
эшитилди.

Мажлисда муҳокама қилинган масалалар 
юзасидан тегишли қарорлар қабул қилин- 
ди.

ЎзА .

ЎзОекнстон Республикаси Президеити Ислом Хэримовиииг 2006 йи]|да мамлакатии 
ижтимеий-иктисодий риоожлаитириш акунлари оа 2007 йилда иктисодий ислоцотларни 

чукурлаштиришиинг знг муким устуоор йрналишларига багишланган 
Оазирлар Маккамаси мажлисидаги маърузаси

Ҳурматли мажлис иштирок- 
чилари!

Бугунги йиғилишимиздан 
кўзланган асосий мақсад -  юр- 
тимизда амалга оширилаётган 
ислоҳотлар натижаларини ва 
2006 йилда мамлакатимизни 
ижтимоий-иқгисодий ривожлан- 
тириш якунларини танқидий ба- 
ҳолаб, 2007 йилдаги муҳим 
ҳаётий аҳамиятга эга бўлган ус- 
тувор вазифа ва йўналишларни 
белгилаб олишдан иборат.

Ўтган йил якунларини таҳпил 
қилар эканмиз, қуйидаги ўта 
муҳим ва ўзига хос жиҳатлар 
ва хулосалар ҳақида қисқача 
тўхталиб ўтмоқчиман.

Биринчидан, Халқаро валю- 
та жамғармасининг иқтисодиё- 
тимизнинг ўтган йилги ривож- 
ланиш якунлари бўйича берган 
баҳолари, яъни ялпи ички маҳ- 
сулотимизнинг юксак ўсиш 
суръатлари ва макроиқтисодий 
ривожланиш натижалари, ол- 
тин-валюта захирасининг оши- 
ши ва тўлов балансининг бар- 
қарорлигини таъминлайдиган 
экспорт ҳажмининг мисли 
кўрилмаган даражада кўпайиши 
барчамизни кувонтиради, албат- 

, та.
Давлат бюджети 93 милли- 

ард сўм ёки ялпи ички маҳсу- 
лотга нисбатан 0,5 фоиз про- 
фицит билан бажарилди. Олиб 
борилаётган қатъий пул-кредит 
сиёсати ва пул айланмасининг 
изчил назоратда тутилиши мо- 
нетар кўрсаткичларнинг барқа- 
рор даражасини таъминлаш, 
инфляция суръатини пасайти- 
риш ва уни 6,8 фоизга олиб

келиш имконини берди.
2006 йилда ялпи ички маҳ- 

сулот 7,3 фоизга ўсди. Ишлаб 
чиқариш ҳажмининг саноатда 
10,8, қишлоқ хўжалигида 6,2 
фоизга ошгани, инвестициялар- 
нинг 11,4, қурилиш-пудрат иш- 
ларининг 12,8, хизмат кўрса- 
тиш соҳасидаги кўрсаткичлар- 
нинг 19,5 фоизга ўсгани иқти- 
содий ривожланишнинг асосий 
омиллари бўлиб хизмат қилди.

Шуни алоҳида таъкидлаш 
керакки, ўтган йилда эришил- 
ган ана шундай ўсиш суръат- 
лари ва юксак макроиқгисодий 
кўрсаткичлар жамиятимизнинг 
барча соҳаларини тубдан ислоҳ 
қилиш ва янгилаш бўйича амал- 
га оширилган кўп йиллик ма- 
шаққатли ва мураккаб ишлар- 
нинг мантиқий натижаси, мам- 
лакатимиз иқтисодиётини изчил 
ва барқарор ривожлантириш- 
нинг амалий намоёни бўлди.

Масалан, 2006 йилда иқти- 
содиётнинг ўсиши, солиштир- 
ма нархларда олиб қараганда, 
2000 йилга нисбатан 45 фоиз- 
ни ташкил этди, бунда саноат 
ишлаб чиқариши 1,6 марта, 
қишлоқ хўжалиги 1,5 баробар, 
ташқи савдо айланмаси 1,7 
марта, экспорт ҳажми 1,9, ол- 
тин-валюта захираси 3,7 баро- 
бар, реал иш хақи эса 4 марта 
ошганини кўриш мумкин. Шу 
билан бирга, инфляциянинг 
йиллик даражаси 4 мартадан 
зиёд пасайганини ҳам қайд 
этиш лозим.

Айни пайтда, ишлаб чиқариш 
самарадорлигини ошириш бо- 
расида ҳам жиддий ютуқларга

эришилди. Бунинг натижасида 
саноатда меҳнат унумдорлиги 
1,7 марта ошди.

Шуниси диқкатга сазоворки, 
ялпи ички маҳсулотнинг юқори 
суръатлар билан ўсиши анъа- 
навий хом ашё тармоқлари 
ҳисобидан эмас, жаҳон бозо- 
ридаги қулай конъюнктура ва 
айрим хом ашё турлари ҳамда 
материаплар нархининг юқори- 
лиги ҳисобидан эмас, балки би- 
ринчи навбатда рақобатга бар- 
дошли тайёр маҳсулотлар иш- 
лаб чикэриш ҳамда замонавий 
хизмат кўрсатиш соҳаларини 
жадал ривожлантиришни бел- 
гилаб берадиган жиддий тар- 
кибий ўзгаришлар ва ишлаб чи- 
қариш самарадорлигини оши- 
риш эвазига таъминланмоқда.

2006 йилда саноатнинг ялпи 
ички маҳсулотдаги улуши 2000 
йилдаги 14,2 фоиз ўрнига 22,1 
фоизни, хизматлар кўрсатиш 
соҳасининг улуши 30 фоиз 
ўрнига 39,5 фоизни ташкил 
этди. Қишлоқ хўжалигида эса 
аксинча -  бу кўрсаткич пасай- 
иб, 32 фоиздан 24 фоизга туш- 
ди,

Ёқилғи-энергетика мажмуаси 
ва рачгли металлургия тармоқ- 
лари юқори суръатларда ўсди. 
Ўтган йили фақат ёқилғи-энер- 
гетика мажмуасини ривожлан- 
тириш, реконструкция ва мо- 
дернизация қилиш учун 250 
миллион доллар хажмидаги хо- 
рижий сармоя жалб қилинди.

2006 йилда ўсиш суръати 
машинасозлик ва металлни 
қайта ишлаш саноатида 25,7 
фоиз, кимё ва нефть-кимё са-

СУРАТДА:
мажлисдан лавҳа.

Абдувохнд ТЎРАЕВ (ЎзА) олган сурат.

ноатида 19,6 фоиз, озиқ-овқэт 
сохасида 28 фоиз, енгил сано- 
атда 20 фоиз, ёғочни қайта иш- 
лаш ва мебель саноатида 18 
фоиз, қурилиш материаллари 
саноатида 12 фоизга ошди.

Иқтисодиётдаги таркибий 
ўзгаришлар, хўжалик юритувчи 
субъектларнинг ишлаб чикэриш 
фаоллигини ошириш ва моли- 
явий барқарорлигини таъмин- 
лашда пухта ўйланган, бирин- 
чи навбатда солиқ юкини ка- 
майтиришга қаратилган солиқ 
сиёсатининг ўтказилиши муҳим 
аҳамият касб этди. Ўтган йили 
юридик шахслар даромадлари 
(фойда)дан олинадиган солиқ 
ставкалари 15 фоиздан 12 фо- 
изгача, дивиденд ва фоизлар- 
дан олинадиган солиқ 15 фо- 
издан 10 фоизгача, ягона иж- 
тимоий тўлов эса 31 фоиздан 
25 фоизгача камайтирилди. 
Экология солиғи бутунлай бе- 
кор қилинди.

Солиқ имтиёзларидан фой- 
даланиш натижасида республи- 
камиз корхона, компания ва 
хўжаликлари 2006 йилда ўз мо- 
лиявий ресурсларини қўшимча 
равишда 425 миллиард сўмга 
кўпайтирди. Бу эса инвестици- 
яларнинг ўсиши, корхоналар- 
нинг айланма маблағини тўлди- 
риш ва меҳнатга ҳақ тўлашни 
ошириш учун қўшимча манба 
бўлиб хизмат қилди.

И ккинчидан , бозор исло- 
ҳотларини чуқурлаштириш, 
иқтисодиётни эркинлаштириш 
ва мулк ҳукуқу1ни ҳимоя қилиш- 
ни мустаҳкамлашга қаратилган 
чораларнинг амалга оширили- 
ши мамлакатимизда инвестиция 
муҳитини яхшилаш ҳэмда ҳажми 
тобора ортиб бораётган хори- 
жий сармояларни жалб қилиш- 
да ижобий таъсир кўрсатди.

2006 йилда молиялашнинг 
барча манбалари ҳисобидан 
ўзлаштирилган капитал маблағ- 
лар ҳажми 3 миллиард 140 мил- 
лион АҚШ долларига тенг да- 
ражани ташкил этди.

Иқгисодиётга йўналтирилган 
сармояларнинг қарийб 50 фо- 
изи технологияларни янгилаш 
ва замонавий ускуналар харид 
қилишга сарфланди.

Барча сармояларнинг 77,5 
фоизини ташкил этадиган мар- 
казлашмаган сармояларнинг 
асосий ўсиши хорижий инвес- 
тицияларни тўғридан-тўғри 
жалб қилиш, корхоналарнинг ўз 
маблағи ва банк кредитлари 
ҳисобидан таъминланди.

Натижада йил давомида 
Қўнғирот сода заводи, Тўполанг 
ГЭСи ишга туширилди, "Ўзмет- 
комбинат” акциядорлик ишлаб 
чиқариш бирлашмасида мис ва 
унинг қуйилмаларидан тасма 
ленталарини ишлаб чиқариш 
йўлга қўйилди, ”Кўкдумалоқ" 
қўшма корхонасида газни кайта 
ишлаш қувватининг биринчи 
навбати с^йдаланишга топши- 
рилди, Фарғона нефтни қайта 
ишлаш заводида газни қисм- 
ларга ажратадиган қурилма, 
Газли-Саримой газ қувури қури- 
лиши, тўқимачилик саноатида 
эса 11 та инвестиция лойиҳаси 
якунига етказилди, саноатнинг 
кэтор етакчи тармоқларида йи- 
рик инвестиция лойиҳаларини 
амалга оширишга киришилди.

Тошгузар-Бойсун-Қумқўрғон
(Давоми 2-3-6етларда). ,

ҚЕЧ КИМ ЧЕТДА 
КОЛМАЙДИ

I  Мамлакатимизда инсон омили, фукэроларнинг хукуқва 
эркинликлари, фаровон ҳэёт тарзи, кучли ижгимоий 
муқофазага энг устувор масала сифатида кэралади.

Айниқса, кейинги йиллар- 
да юртимизда ибратли анъ- 
ана қарор топдики, бошлан- 
ган ҳар йилга ҳаётимизда 
муҳим аҳамиятга эга бўлган 
муайян ижтимоий масалалар- 
ни тўлалигича қамраб олиш 
мақсадида алоҳида ном бе- 
рилиб, мукаммал йил дастур- 
лари ишлаб чиқилмоқда ва 
белгиланган чора-тадбирлар, 
вазифалар беистисно, изчил 
ижро этилмокда.

Хусусан, давлатимиз раҳ- 
барининг таклифи билан бу 
йилнинг юртимизда Ижтимо- 
ий ҳимоя йили деб эълон 
қилинишида ҳам аввало ана 
шу мақсад-муддаолар кўзда 
тутилгани шубҳасиз. Жой- 
ларда йил дастуридан келиб 
чиқиб уюштирилаётган тад- 
бирлар ва уларнинг моҳияти 
ҳам инсон омилини улуғлаш- 
га қаратилаётир.

Яқинда Янгийўл шаҳрида- 
ги «Мадина» мажмуасида 
катта тантана ташкил этил- 
ди. Шаҳар ҳокимлиги ташаб- 
буси билан ҳудудда фаолият 
юритаётган саховатпеша тад- 
биркорлар ҳомийлигида 
уюштирилган кеча чинакам 
байрамона тус олди. Эъти- 
борли жиҳати, бу ерда ёзил- 
ган тўкин дастурхоннинг муҳ- 
тарам меҳмонлари — шаҳар- 
даги кам таъминланган оила- 
лар вакиллари, ўзгалар ёрда- 
мига муҳтож, боқувчисини 
йўқотган қариялар, вояга ет- 
маганлар ва ногиронлар, шу- 
нингдек, уруш ва меҳнат фах- 
рийлари бўлдилар.

Кечада сўз олган Респуб- 
лика «Нуроний» жамғармаси 
раиси̂  ̂сенатор Эркин Боқи- 
боев, Узбекистон Оқсоқоллар 
Кенгаши ва «Маҳалла» жам- 
ғармаси раиси Анвар Аҳме- 
дов, Олий Мажлис Қонунчи- 
лик палатаси депутати Муни- 
ра Қориева ва бошқалар Иж- 
тимоий ҳимоя йилининг асо- 
сий мақсад-моҳияти, йил дас- 
турида қамраб олинган усту- 
вор масалалар борасида 
тўхталиб, бу тадбир ана шу 
катта вазифаларнинг ўзига 
хос дебочаси эканлигини таъ- 
кидладилар.

-  Одамларни ижтимоий 
ҳимоя қилиш фақат давлат- 
нинг ёки биргина куюнчак ин- 
соннинг иши эмас, -  дейди 
тадбир ташкилотчиларидан 
бири, янгийўллик хусусий тад-

биркор Гулчеҳра Маҳмудова.
-  Бунда жамиятнинг барча 
тизимлари, барча аъзолари, 
хусусан, шулар қатори биз, 
тадбиркорлар ҳам ҳамкору 
ҳамжиҳат бўлиб иш олиб бор- 
саккина, кўзланган самарага 
эришиш мумкин. Шунинг учун 
жамоамиз билан келишиб, 
йил давомида ҳамшаҳарлари- 
мизнинг мушкулини осон 
қилиш, муаммоларига ечим 
топиш, ҳожатини чиқаришдан 
вақтимизни ҳам, маблаға- 
мизни ҳам аямасликка қарор 
қилдик.

Айтиш мумкинки, шу куни 
«Мадина»да меҳмон бўлган 
ҳар бир киши бу ердан бир 
олам таассурот ва муносиб 
совға-саломлар билан қайт- 
ди. Хусусан, 250 иштирокчи- 
га кийим-бош, 20 дан ортиқ 
маҳалла фаолларига эсдалик 
совғалари, қарилиги ва но- 
гиронлиги сабабли турли 
хасталикларни бошидан ке- 
чираётган яна 100 кишига 10 
минг сўмдан ёрдам пули 
ҳамда зарур озиқ-овқат маҳ- 
сулотлари берилди. Шаҳар- 
нинг «Фарҳод», «Мезон», 
Ишчилар шаҳарчаси ҳамда 
Муқимий номли маҳаллала- 
ридаги 4 нафар кам таъмин- 
ланган оилага биттадан те- 
левизор совға қилинди.

-  Бизга кўрсатилаётган 
ғамхўрлик учун авваламбор 
Юртбошимизга ва уларнинг 
ташаббусларини қўллаб-қув- 
ватлаётган саховатли тадбир- 
корларга миннатдорчилик би- 
лидираман, -  дейди 6 
фарзанднинг онаси Ўғилой 
Жуманова. -  Турмушда ҳами- 
ша улар ғамхўрлиги, эътибор 
ва ёрдамини ҳис этиб кела- 
япмиз.

Бундай тадбир шу куни 
шаҳардаги «Ўткир» хусусий 
ишлаб чиқариш фирмасининг 
250 нафарлик катта жамоаси 
учун ҳам ташкил этилди. 
Дошқозонларда палов дамла- 
ниб, ишчи-хизматчилар учун 
дастурхон ёзилди. Меҳнат ил- 
ғорлари қаторида ҳар бир 
ишчига эсдалик совғалари, 
кийим-бош тортиқ этилди.

СУРАТДА:
тадбирдан лавҳа.

ДавронАҲМАД 
олган сурат.

УЛАР ТУМАНДА 
ТЕНГСИЗ

Тадбиркорликни ривожлаитириш ва ҳар томонлама қўллаб- 
кувватлашга кэратилган кўламли ишлар ялпи ички маҳсу- 
лотда кичик бизнес улушининг ўсиши, аҳолининг кўшимча 
иш ўринлари билан таъминланиши, маҳсулотлар тури ва 
сифатининг ошиши, тадбиркорлар ўртасида эркин рақо- 
батнинг юзага келишига кенг йўл очмокда.

фермер» йўналишида Гулчеҳ- 
ра Шарипова ҳамда «Энг яхши

Зангиота туманида «Ташаб- 
бус — 2007» кўрик-танловининг 
туман босқичи бўлиб ўтди. Унда 
тадбиркорлар уч йўналиш бўйи- 
ча беллашдилар. «Энг яхши 
тадбиркор» йўналишида «Мова- 
роуннаҳр текс» масъулияти чек- 
ланган жамияти, «Энг яхши

ҳунарманд» йўналиши бўйича 
Ғайрат Раҳматуллаев биринчи 
ўринларни қўлга киритиб, тан- 
ловнинг вилоят босқичига 
йўлланма олдилар.

Н игора АБДУРАҲМ ОНОВА.

I  Тошкент тумани Кенсой к>1шлок хўжалик касб-
I  ^нар коллежида «Навоийхонлик кечаси» бўлиб
I  ўтди. Унда Ижтимоий-иктисодиёт хэмда Абду-
I  раҳмонов номли кишлоҳ хўжалик касб-хунар
£ коллежлариталабаларихэмиштирокэтишди.

НАВОИЙХОНЛИК
КЕЧАСИ

Кечани маданият ва спорт ишлари, маънавият тар- 
ғибот маркази, «Нуроний», «Маҳалла» жамғармалари 
ҳамда «Камолот» ёшлар ижтимоий ҳаракати туман 
бўлимлари ташкил этди.

Тадбирда буюк мутафаккир қолдирган бебаҳо маъ- 
навий мерос ҳақида сўз борди. Бадиий қисмда кол- 
леж талабалари Навоий ижодидан намуналарни ўзбек, 
рус ҳамда инглиз тилларида ўқиб беришди.

Хэсанбой САЪДУЛЛАЕВ.

БЎСТОНЛИКДА 
УЛКАШУНОСЛИК МУЗЕЙИ

Бўстонлиқахли ўзининг ўлкашунослик музейига эга бўлди. 
Вилоят халҳтаълими бошкармаси билан туман халқтаъ- 
лими бўлими ҳамкорлигида ташкил топган бу музей тур- 
ли-туман экспонатларга ^ й .

I

Уларда туманнинг XVII аср- 
дан то бугунги кунгача бўлган 
тарихига доир археологик то- 
пилмалар, турли чизма ва ха- 
риталар тўпланган.

Янги музейнинг бунёд эти- 
лиши ёш ўлкашунослар учун 
ҳам яхши совға бўлди. Энди- 
ликда ёш ўлкашунослар тўга- 
раклари аъзоларининг изла-

нишларини рўёбга чиқариш- 
да ҳам музей доимий назо- 
ратни йўлга қўяди. Ўлка та- 
рихини ўрганишга доир илмий 
экспедицияларни олиб бо- 
риш, турли археологик қазил- 
маларда қатнашишни таъмин- 
лаш бўйича режалар белги- 
лаб олинди.

Акбар АЛИЕВ.

I  Чиноз туманидаги Иктисодиёт касб-ҳунар
I  коллежида вилоят ва туман ички ишлар идо-
I  ралари ҳамда наркология диспанс^и ва-
ш киллари иштирокида учрашув бўлио ўтди.

ТАЛАБАЛАР БИЛАН 
УЧРАШУВ

«Ёшлар -  гиёҳвандликка қарши» мавзуидаги 
бу тадбирда юздан зиёд талаба-ёшлар гиёҳванд- 
ликнинг нафакат соғлиққа. балки жамият учун ҳэм 
катта зиён етказиши ва унинг бошқа салбий 
оқибатлари ҳақида батафсил маълумотга зга 
бўлдилар.

Бундай фойдали учрашувлар Олмазор қишлоқ 
хўжалиги ва Эрназаров номли тижорат касб-хунар 
коллежларида ҳам ўтказилди.

Саид ХАСАНОВ.



ТОШКЕНТ ҲЙКИҚвТИ

-  А с о с и й  т ш ш ш ш
темир йўли қурилиши, Тошкент иссиқ- 
лик электр станциясини модернизация 
этиш, Навоий шаҳри аэропортини ре- 
конструкция к^лиш, Резаксой ва Ҳанга- 
ронсой сув омбори хэмда бошқа объект- 
лар барпо этиш билан боғлиқ йирик 
лойиҳаларни амалга ошириш давом эт- 
моқда. Арис-Ўзбекистон темир йўл тар- 
моғи электрлаштирилди. Йўловчи та- 
шиш поездларининг янги тезюрар йўна- 
лишлари ишга туширилди.

Йўл қурилиши дастурининг амалга 
оширилиши туфайли 2006 йилда хал- 
кэро транспорт тармоғи таркибига ки- 
радиган 130 километр автомобиль йўли 
реконструкция қилинди, умумий фой- 
даланишда бўлган 2400 километр йўл 
таъмирланди, 34 та кўприк қурилди.

Умумий қиймати 186 миллион дол- 
лар бўлган, тўғридан-тўғри жалб этил- 
ган хорижий сармоялар иштирокида 53 
та лойиҳа бўйича маблағларни ўзлаш- 
тириш якунланиб, маҳсулот ишлаб чи- 
қариш бошланди. Жумладан, "Ўзбекен- 
гилсаноат" давлат акциядорлик компа- 
ниясида -  11 та лойихэ, Алокэ ва ахбо- 
ротлаштириш агентлигида -  4 та, 
"Ўзбек-чарм-пойабзали" акциядорлик 
компаниясида -  2 та ва республика- 
мизнинг турли худудларида 31 та лойихэ 
амалга оширилди.

У ч и н ч и д а н , одамларда мулкка 
бўлган муносабатни ўзгартириш, деҳ- 
қонларимизда ерга эгалик ҳиссини 
шакллантиришга кэратилган иқтисодий 
ислоҳотларнинг изчил амалга ошири- 
лиши натижасида қишлоқ хўжалиги со- 
ҳасида чуқур ўзгаришлар рўй бермоқ- 
да. Қишлоқ меҳнаткашларининг дунё- 
қараши ўзгармокда, уларда ташаббус- 
корлик, тадбиркорлик, ер ҳамда сув ре- 
сурсларига масъулият ва тежамкорлик 
билан муносабатда бўлиш каби фази- 
латлар янада яққол намоён бўлмокда.

Ҳеч шубхэсиз, бугунги кунда қ̂ 1шлоқ 
хўжалиги самарадорлигини тубдан оши- 
риш, сўнгги йилларда пахтачилик, ғал- 
лачилик ва мева-сабзавотчиликда мўл 
ҳосил етиштириш, ишлаб чиқариш 
хажмларининг ўсишида чуқур ўйланган 
ва изчиллик билан амалга оширилаёт- 
ган ислоҳотлар асосий омил бўлаётга- 
нини барчамиз яхши англаймиз.

Шуни мамнуният билан қайд этиш 
жоизки, фермер хўжаликлари амалда 
к^^шлоқ хўжалиги ишлаб чиқаришининг 
асосий шаклига, уни баркэрор ривож- 
лантиришни таъминлашда етакчи хэра- 
катлантирувчи кучга айланди.

Ҳозирги пайтда республикамизда 190 
мингга яқин фермер хўжалиги фаолият 
кўрсатмокда ва уларда салкам 1,4 мил- 
лион киши меҳнат қилмоқда.

Агар 2000 йилда етиштирилган пах- 
та ҳосилининг 21 фоизи фермер хўжа- 
ликлари ҳиссасига тўғри келган бўлса,
2006 йилда бу кўрсаткич 86 фоиздан 
ошиб кетди, бошоқли дон экинлар 
етиштириш бўйича эса 2000 йилда 15 
фоизни ташкил этган бўлса, ўтган йили 
75 фоиздан иборат бўлди.

Биргина 2006 йилнинг ўзида 666 та 
ширкат хўжалигини қайта ташкил этиш 
ҳисобидан 74 мингта фермер хўжалиги 
тузилди, уларнинг ярмидан кўпи мева- 
сабзавотчиликка ихтисослашганини таъ- 
кидлаш лозим.

Қишлоқ жойларда бозор иқтисодиё- 
ти тамойилларига асосланган меҳнат ко- 
операциясининг янги шакллари, янгича 
хўжалик муносабатлари тизими қарор 
топмоқда.

Жумладан, фермер хўжаликлари то- 
монидан мева-сабзавот маҳсулотлари ва 
узум етиштиришга ҳамда уларни кэйта 
ишлашга ихтисослашган кэрийб 200 та 
агрофирма ташкил этилди, қишлоқ 
хўжалиги соҳасида ишлаб чиқаришга 
хизмат кўрсатиш, транспорт хизмати, 
маҳсулотларни кэдоқлаш, жойлаш ва экс- 
порт қилиш ҳамда шу каби бошкэ хиз- 
матлар кўрсатиш бўйича ишлаб чиқа- 
риш ва бозор инфратузилмаси шакл- 
ланмоқда.

Тўртинчидан, миллий иқтисодиёти- 
мизнинг экспорт салоҳияти жадал ри- 
вожланиб, тобора рақобатга бардошли 
бўлиб бораётгани 2006 йилда эришган 
асосий натижапаримиздан бири бўлди.

Экспорт корхоналаримиз фаолияти- 
нинг энг муҳим йўналишига, бутун иқти- 
содиётимизнинг ривожланиш натижала- 
рини баҳолаш мезонига айланди.

Бугунги кунда деярли кўпгина тар- 
моқ ва корхоналаримиз ташқи иқтисо- 
дий фаолиятга тўлиқ жалб этилган 
бўлиб, ташқи бозорларни фаоллик би- 
лан ўзлаштирмоқда.

Биргина 2006 йилнинг ўзида товар 
маҳсулотларини экспорт қилиш ҳажми
31,5 фоизга ўсиб, 2000 йилга нисбатан 
2 мартадан кўпроқ ортди.

Ташқ 1̂ савдо айланмасининг ижобий 
сальдоси йил давомида қарийб 2 мил- 
лиард АҚШ долларигача ўсди.

Шу борада эътиборингизни муҳим 
бир масалага кэратмоқчиман.

Экспорт ҳажмининг ана шундай 
ўсиши биз учун анъанавий ресурслар 
бўлмиш пахта толаси, қимматбаҳо ме- 
таллар ва турли хом ашё етказиб бе- 
риш ҳисобига эмас, балки асосан авто- 
мобиллар, нефть-кимё ва металл маҳ- 
сулотлари, минврал ўғитлар, ип-калава 
ва газлама, трикотаж буюмлар, сим-ка- 
бель маҳсулотлари, курилиш материал- 
лари ва бошкэ шу каби кўплаб экспорт 
товарлари ҳ̂ ажми ва турларини кўпай- 
тириш эвазига таъминланмокда.

Буни экспорт ҳажмида тайёр маҳсу- 
лотлар ва хизматларнинг улуши 53 фо- 
издан ошгани, пахта толасининг улуши 
эса 17 фоизгача камайгани хэм яққол 
тасдиқлайди.

Б е ш ин чи д ан , 2006 йилда аҳоли 
бандлигини ошириш, халқимиз турмуш 
даражасини босқичма-босқич юксалти- 
риш йўлида сезиларли кадамлар кўйил- 
ди.

Барча тоифадаги ишчи-ходимларнинг 
реал иш хэқи ўтган йилда 36 фоизга 
ЎСДИ.

Ўтган йили иқтисодиётимизда амал- 
га оширилган таркибий ўзгариш ва

ўсиш суръатлари, кичик бизнес ва тад- 
биркорликни рағбатлантириш, хизмат 
кўрсатиш соҳасини жадал ривожланти- 
риш, одамларимизга касаначиликнинг 
турли шакллари билан шуғулланиши 
учун шарт-шароит яратиб бериш, муҳ- 
тож оилаларни чорва моллари билан 
таъминлаш борасида қилинган кўпгина 
ишлар туфайли мамлакатимизда қарийб 
570 мингта иш ўрни яратилди.

Айниқса, 2006 йилда йирик саноат 
корхоналари билан кооперациялашиш 
негизида касаначилик фаол ривожла- 
ниб, бунинг натижасида 60 мингдан 
зиёд иш ўрни ташкил этилди.

Мана шу билдирилган фикрлар нуқ- 
таи назаридан хэр қэйси ҳоким ўз ви- 
лоятида қандай иш қилингани ҳақида 
ҳисоб берса, мақсадга мувофиқ бўлар 
эди.

Шуни таъкидлаш жоизки, биз катта 
сармоя, маблағ талаб к>1лмайдиган ка- 
саначиликни йўлга қўйиш мақсадида 
жойлардаги ишлаб чиқариш корхона- 
ларида бекор ётган турли хил дастгоҳ 
ва ускунапарни қўлидан иш келадиган 
одамларга, оилаларга бердик. Натижа- 
да 60 минг одам, 60 минг оила қўшим- 
ча даромадга эга бўлди. Шу одамлар- 
нинг, айтиш мумкинки, дунёқараши 
ўзгарди. Улар энди ўз оиласи, болала- 
ри олдида бошини кўтариб яшайди, эл- 
юрт, Ватан равнақига ўз ҳиссасини 
қўшади.

Шу маънода, бу масала бўйича иб- 
ратли тажрибаларни ўрганиш, кенг тар- 
ғиб этиш албатта фойдадан холи 
бўлмайди.

Иқтисодиётимизда қўлга киритилган 
марралар ҳақида гапирганда, шуни ай- 
тиш керак, бугунги дунёда нуфузли таш- 
килот бўлмиш Халкэро валюта жамғар- 
масининг берган баҳоси кўп нарсани 
англатади. Бундай ютуқлар замирида 
нима турибди? Албатта, пешона тери 
ва қаттиқ меҳнат,

Энг муҳими, инсон аниқ мақсад сари 
интилса, унга барча шарт-шароит яра- 
тиб берилса, моддий ва маънавий жи- 
ҳатдан рағбатлантирилса, у энг юксак 
марраларни эгаллашга қодир бўлади. 
Бизнинг мутгкхассислар, ёшларимиз қан- 
дай замонавий, юксак технологияларни 
ўзлаштира олаётганини кўриб турибмиз. 
Бугун касб-хунар коллежларини, олий 
ўқув юртларини битираётган болалари-' 
миз ҳеч кимдан кам эмас.

Бу гаплардан мақсад шуки, биз ҳеч 
қачон Ўзбекистон эришган ютуқларни 
рўкач қилиб, қуруқ мақтаниш йўлига 
ўтганимиз йўқ ва ўтмаймиз ҳам.

Аксинча, бу борада реал натижалар 
ҳақида гапириш ўринли бўлади, деб 
ўйлайман. Масалан, таълим-тарбия ва 
соғлиқни сақлаш сохэсидаги ютуқлари- 
мизни олайлик. Бугун замон шиддат 
билан ўзгаряпти -  унга хэмкэдам бўлиб 
яшаш ва ишлаш керак. Бунинг учун эса 
аввало интеллект, ақл-зэковат керак.

Йилнинг ҳар чорагида ўтказиладиган 
ижтимоий ҳисоботлар натижаларига 
кўра, ўтган йили аҳолининг бандлиги 
2,7 фоиз, шу жумладан, саноатда 9 фоиз 
ўсган, қишлоқ хўжалигида банд бўлган- 
ларнинг сони эса 4 фоизга камайган.

Аммо, бу йўналишда амалга оширил- 
ган ишларга қэрамасдан, бугунги кунда 
мамлакатимизда вақтинчалик ишларда 
банд бўлганлар сони салкам 300 минг 
нафарни ташкил этаётганига, 560 минг- 
дан зиёд киши ёки меҳнатга лаёкэтли 
фаол аҳолининг қэрийб 5 фоизи ишга 
жойлашишга муҳтож эканига сшоҳида 
эътибор қаратишимиз зарур.

Бундай ҳолат аҳоли бандлиги муам- 
молари ҳали-бери ижтимоий сиёсати- 
мизнинг зудлик билан ҳал қилиш талаб 
этиладиган ўткир ва долзарб масаласи 
бўлиб қолаётганини кўрсатади ва бу 
соҳада давлат ва жамоат ташкилотлари, 
аввало, маҳаллий ҳокимиятлар томони- 
дан амалга оширилаётган барча ҳара- 
катларимизни янада кучайтиришни та- 
лаб қилади.

2006 йилда аҳолининг кам таъмин- 
ланган ва муҳтож қатламларини ижти- 
моий қўллаб-қувватлаш ва уларга мод- 
дий ёрдам кўрсатиш борасида аниқ 
йўналтирилган самарали чора-тадбир- 
ларни амалга ошириш, таълим, кадр- 
лар тайёрлаш, соғлиқни сақлаш ва 
аҳолини ижтимоий ҳимоя қилиш сохэ- 
ларида мақсадли умуммиллий дастур- 
ларни хэётга татбиқ этиш масалаларига 
катта эътибор қаратилди.

Фақатгина "Ҳомийлар ва шифокор- 
лар йили" дастурида кўзда тутилган тад- 
бирлар ижроси учун қарийб 284 мил- 
лиард сўм, жумладан, 133 миллиард сўм 
бюджет маблағи, 151 миллиард сўмдан 
зиёд идора ва ташкилотлар, ҳомийлар 
маблағи сарфлангани хэм шундан да- 
лолат беради.

Кадрлар тайёрлаш миллий дастури- 
ни амалга ошириш натижасида 1997 
йилдан буён касб-ҳунар коллежлари ва 
академик лицейларда иқтисодиётимиз- 
нинг турли соҳа ва тармоқлари учун 
кэрийб 600 минг нафар малакали ёш 
кадрлар тайёрланди.

Мана бу бизнинг катта ютуғимиз. Биз 
600 минг ёш, келажакка интилган, 
кўзлари ёниб турган йигит-қизларимиз- 
ни ҳаётга тайёрладик. Уч йиллик ўқиш 
давомида замонавий касб ва дунёқараш 
эгаси бўлган, хорижий тилларни пухта 
биладиган ёш авлодимиз ҳаётга кириб 
келмоқда.

Биргина 2006 йилнинг ўзида 8 минг 
ўкувчи ўрнига эга бўлган 6 та академик 
лицей ва 70 минг ўринли 124 та касб- 
ҳунар коллежи қуриб, фойдаланишга 
топширилди, 8,7 миллиард сўмлик ва 
15 миллион АҚШ доллари миқдорида- 
ги ўқув-лаборатория жиҳозлари харид 
қилинди.

.Мактаб таълимини ривожлантириш 
дастурига мувофиқ, 2006 йилда 61 та 
янги мактаб қуриб, фойдаланишга топ- 
ширилди, 385 та мактаб капитал ре- 
конструкция қилинди, 530 та мактаб эса 
таъмирланди.

Фурсатдан фойдаланиб, яна бир ма- 
салани ўртага қўйиш жоиз, деб била- 
ман. Агар биз 1997 йили Кадрлар тай- 
ёрлаш миллий дастурини қабул қилма-

сак, лицей ва коллежларни қуриш, на- 
фақат қуриш, балки жиҳозлаш, уларда 
ишлайдиган малакали педагогларни, 
тегишли дастурларни тайёрлашни йўлга 
кўймасак, бу даргоҳларни битириб чи- 
қадиган ёшларни ишга жойлаш маса- 
ласини ўйламасак, айтинглар, нима 
бўлар эди?

Фарзандлари келажагини ўйлаб яшаш
-  ўзбек миллатига хос фазилат.

Бугун мана шу дастурни бутун дунё 
эътир<^ этмоқда. Лицей ва коллежлар- 
ни битирган минг-минглаб ёшларимиз 
нафақат юртимизда, балки хорижий мам- 
лакатларда ҳам муваффақиятли ишла- 
моқда.

Шу маънода, мамнуният билан ай- 
тиш мумкинки, мана шу ўн йил биз учун 
бекор ўтгани йўқ. Бу ишларимизнинг 
дастлабки ҳосилини кўра бошладик. Биз- 
нинг ишимизга кимки баҳо бермоқчи 
бўлса, ана шу ёшларга, уларнинг онги 
ва дунёқэрашига боқсин.

Ўқитувчилар ва умумтаълим муасса- 
салари ходимларини моддий рағбатлан- 
тириш ҳамда уларнинг меҳнатига ҳақ 
тўлашнинг сифат жиҳатидан мутлақо ян- 
гича усуллари жорий этилди. Барча мак- 
табларда меҳнатда ўрнак кўрсатган халқ 
таълими ходимларини рағбатлантириш- 
га қаратилган мактаб директори <^нд- 
лари тузилди ва ўтган йили шу фонд- 
лар орқали 190 минг нафарга яқин 
ўқитувчи рағбатлантирилди.

Соғлик^^и сақлаш тизимини такомил- 
лаштириш ва аҳолига тиббий хизмат 
кўрсатиш сифатини ошириш, мамлака- 
тимизда спортни, биринчи галда, бола- 
лар спортини ривожлантириш, тиббиёт 
ходимлари ва ижтимоий соҳа ходимла- 
ри меҳнатини рағбатлантириш масала- 
ларига катта эътибор қаратилди.

Мамлакатимизнинг ўтган йилдаги иж- 
тимоий-иқтисодий ривожланиш натижа- 
ларига якун ясар эканмиз, хэк^ к̂этан ҳам,
2006 йил -  бозор иқтисодиёти ва де- 
мократия йўлида чуқур ислоҳотлар амал- 
га оширилган, иқтисодиётимиз юксак 
суръатлар билан ривожланган, эл-юр- 
тимизнинг турмуш даражасини юксал- 
тириш борасида ижобий ўзгаришларга 
эришилган йил бўлди, деб ишонч би- 
лан айтишга барча асосларимиз бор.

Ҳалқимизнинг белни маҳкам боғлаб, 
пешона тери тўкиб қу1лган машақкэтли 
меҳнати эвазига эришилган бу ютуқлар, 
ўз навбатида, янгиланиш ва барқарор 
тар>аққиёт йўлидан янада қатъий ва из- 
чил хэракат қилишимиз учун мустаҳкам 
замин бўлиб хизмат к̂ 1лиши мукэррар.

Қадрли юртдошлар!
Биз 2007 йилги истиқбол кўрсаткич- 

лари ва иқтисодиётни ривожлантириш- 
нинг асосий устувор йўналишларини 
белгилар эканмиз, аввало, мамлакати- 
мизни модернизация қилиш ва демок- 
ратик янгилаш, жамиятни эркинлашти- 
риш, аҳоли турмуш даражасини юксал- 
тириш борасида амалга оширилаётган 
кенг кўламли ислоҳотларни янада чу- 
қурлаштириш заруратидан келиб чиқ- 
қан ҳолда иш олиб боришимиз лозим.

Шу борада иқтисодиётимизни ривож- 
лантиришда қандай устувор йўналиш- 
лар кўзда тутилмокда?

Албатта, олдимизда турган вазифа- 
лар кўп, лекин ҳал қилувчи аҳамиятга 
эга бўлган ҳаётий масалаларнинг жило- 
вини қўлда маҳкам ушлаб турмасак, 
кўзлаган натижага эриша олмаймиз.

Биринчи навбатдаги ҳал к>1лувчи 
асосий вазифа -  бу иктисодиётнинг 
баркэрор ва мутаносиб суръатлар- 
да ўсиш и ҳамда таркибий ўзгариш- 
лар ва модернизациялашни таъмин- 
лаш, унинг энг муқим тармоклари- 
ни техник ва технологик жихдтдан  
янгилаш, солик сиёсатини янада эр- 
кинлаш тириш дан иборат.

Барчамизга маълумки, мамлакатимиз 
Олий Мажлиси томонидан 2007 йил 
учун мўлжалланган иқгисодий ва ижти- 
моий ривожланишнинг асосий кўрсат- 
кичлари тасдиқланган. Жорий йилда 
ялпи ички маҳсулот ҳажми 7,7 фоиз, 
саноат ишлаб чиқариши 7,8 фоиз, 
қишлоқ хўжалиги маҳсулотларини иш- 
лаб чиқариш ҳажми 5 фоиз ўсишини 
таъминлаш, иқтисодиёт тармоқларини 
ривожлантиришга жалб этиладиган ин- 
вестициялар ҳажмини эса 25,5 фоизга 
кўпайтириш белгиланган.

Шу билан бирга, қэтъий молия-кре- 
дит ва пул сиёсатини юритиш ва шу 
асосда йил давомида инфляция дара- 
жасини 5-7 фоизгача қисқартириш кўзда 
тутилган.

Солиқ сиёсатини янада эркинлашти- 
риш ва солиқ органлари фаолиятини 
такомиллаштириш борасидаги ишлар 
давом эттирилади. Даромад солиғи 
ставкаларини 12 фоиздан 10 фоизга, 
кичик бизнес субъектлари учун ягона 
солиқ тўлови ставкасини 13 фоиздан
10 фоизга, шунингдек, ягона ижтимоий 
тўлов ставкасини 24 фоизгача камайти- 
риш кўзда тутилмокда.

Тиббиёт, таълим ва спорт объектла- 
рини сақлаш харажатлари корхоналар- 
нинг солиққа тортиладиган базасидан 
чиқэрилади, савдода илгари тўлаб ке- 
линган учта тўлов ўрнига эса ягона солиқ 
тўлови жорий этилади.

Шунингдек, жисмоний шахслар да- 
ромадларидан олинадиган солиқ став- 
калари сезиларли даражада пасайтири- 
лади, қэтор бошқэ солиқ тўловлари ва 
имтиёзлари унификация қилинади.

Айни пайтда саноатнинг ёқилғи-знер- 
гетика, нефть-газ-кимё мажмуалари, 
энергетика, олтин қазиб олиш ва ранг- 
ли металлургия, кимё ва қурилиш ма- 
териаллари саноати каби тармоқлари, 
ахборот ва коммуникация технология- 
лари сохэлари доимий диққэт маркази- 
мизда бўлади.

Енгил саноат тармоқлари, шу жумла- 
дан, тўқимачилик саноати, хом ашёни 
кэйта ишлаш тармоқлари мамлакатимиз- 
да қэндай бой манбаларга ва аҳолини 
иш билан таъминлаш бўйича кдндай са- 
лоҳиятга эга эканини яхши биламиз. 
Шунинг учун хэм бу сохэларнинг ўсиши 
ва самарасини оширишга жиддий аҳами- 
ят берилади.

Олдимизда турган, алоҳида эътибор-

ни талаб киладиган яна бир муҳим ма- 
сала -  бу к*1шлоқ хўжалигида таркибий 
ўзгаришларни амалга оширишни изчил- 
лик билан давом эттиришдан иборат. 
Биз истиқлол йилларида том маънода 
ғалла мустақиллигига эришдик, бугунги 
кунда факэт ўзимизни ғэлла билан таъ- 
минлаб қолмасдан, айни вақтда ғалла 
ва ун маҳсулотларини экспорт ҳам қил- 
мокдамиз. Жаҳон пахта бозорларида 
ўзбек пахта толаси доимо юксак хари- 
доргир бўлиб келмокда. Буни икки йил- 
дан бери Тошкент шаҳрида ўтказилаёт- 
ган Ҳалқаро пахта ярмаркаси натижала- 
ри ҳам яққол тасдиқлаб турибди.

Буларнинг барчаси бизни қувонтира- 
ди, албатта. Лекин, айни пайтда қишлоқ 
хўжалик ишлаб чиқаришининг самара- 
сини ошириш, мулкчилик муносабатла- 
ри ва шаклларини тубдан ислоҳ қ̂ 1лиш, 
фермер хўжаликларини ривожлантириш 
ва мустаҳкамлаш, қишлоқларимизни 
обод этиш асосида қишлоқ аҳолисининг 
даромадлари ва турмуш даражасини юк- 
салтириш вазифалари доимий эътибор 
марказида туриши шарт.

Шу мақсадларга эришишда қишлоқ 
жойларда ихчам, замонавий технология- 
лар билан жиҳозланган корхоналар 
қуриш, кичик бизнес ва тадбиркорлик, 
касаначиликнинг турли шаклларини ри- 
вожлантириш ўта муҳим аҳамият касб 
этади.

Бу масалалар бўйича Вазирлар Маҳ- 
камаси (Ш. Мирзиёев) 2007-2011 йил- 
ларга белгиланган, мамлакатимизнинг 
барча ҳудудларини қамраб оладиган яго- 
на дастур ишлаб чиқиши зарур. Унда 
қишлоқни ривожлантиришнинг асосий 
йўналишларини амалга ошириш учун 
тегишли тадбирлар, шу жумладан, мо- 
лиявий омиллар ва солиқ имтиёзлари 
кўзда тутилиши лозим.

Бу дастур ҳақида гапирганда, ҳоким- 
ларнинг масъулиятини оширишга ало- 
ҳида эътибор бериш зарур. Нима учун 
баъзи вилоятлар қишлоққа саноатни 
олиб киришда сезиларли натижаларга 
эришяпти-ю, баъзилари бу масалада 
оқсамоқда?

Ҳар бир ҳоким ўз фаолиятига баҳо 
беришда ана шундай мезонларга асос- 
ланиши лозим. Эски тузумга хос ра- 
портбозлик каби нуқсонларга чек кўйиш 
даркор.

Инсон хэёти учун муҳим бўлган со- 
ҳалар -  хэёт даражасини кўтариш, соғ- 
лиқни сақлаш, таълим-тарбия, одамлар- 
нинг кайфиятига таъсир этадиган ижти- 
моий масалаларни ечишга алоҳида 
аҳамият бериш керак.

Албатта, қишлоқ хўжалик соҳасида 
ислоҳотлар бўляпти, лекин ислоҳотлар 
ислоҳот учун эмас, инсон учун бўлиши 
лозим. Мисол учун, фермерлик ҳэрэка- 
тини олайлик. Бу ҳаракатнинг хэётимиз- 
даги ўрни ва аҳамияти беқиёс, унинг 
келажаги бор. Аммо бу соҳада ҳам тур- 
ли камчиликлар, салбий ҳолатлар учра- 
ётганидан кўз юмиб бўлмайди. Фермер- 
ларга кенг йўл очиб бериш керак, айни 
вақтда уларга нисбатан талабни хэм су- 
сайтирмаслик лозим.

Айтайлик, бир фермер мажбурияти- 
ни бажариб, ўз даромадидан орттириб, 
мактаб ёки боғча қуряпти, баъзи фер- 
мерлар эса зиммасига олган шартнома 
режасини ҳам бажармаяпти. Ҳолбуки, 
улар учун уруғлик, ёқилғи, ўғит ва кре- 
дит маблағлари ўз вақтида етказиб бе- 
рилмоқда.

Агар биз бу борадаги шартнома маж- 
буриятларига кэтъий амал қилмасак, та- 
биийки, давлатимизга, халк^1мизга кат- 
та зиён етади.

Шу сабабли бу дастурни ишлаб чи- 
қишда қишлоқ жойларда кичик корхо- 
налар ташкил этишда давлат томони- 
дан тегишли имтиёзлар берилиши ке- 
рак. Шу билан бирга, қишлоқца зарур 
инфратузилма -  газ, сув, электр, ком- 
муникация тармоқларини яратиб бериш- 
ни ҳукумат ўз зиммасига олиши дар- 
кор. Шундагина бу жойларга чет эл ин- 
вестицияси келади, шундагина қишлокда 
ривожланиш бўлади.

Мазкур дастурда қишлоқ хўжалигида 
етиштириладиган хом ашёни, биринчи 
навбатда, мева-сабзавот ва чорвачилик 
маҳсулотларини тубдан қайта ишлаш 
масаласи муҳим ўрин эгаллаши даркор.

Чорвачилик сохэсида фермер хўжа- 
ликлари ташкил этиш, шунингдек, қиш- 
лоқдаги муҳтож оилаларни қорамол 
билан бепул таъминлаш ҳисобига чор- 
ва сони бугунги кунда 2000 йилга нис- 
батан учдан бир қисмга кўпайди.

Аҳолини ижтимоий ҳимоя қилиш мил- 
лий дастурига мувофиқ бу йил ҳам 
қишлоқ жойларда 60 мингга яқин кам 
таъминланган оилаларга чорва молла- 
ри, биринчи галда соғин сигирлар бе- 
пул берилиши кўзда тутилмоқда.

Лекин шулар кэторида таъкидлаш ке- 
ракки, бугунги кунда чорвачиликни ри- 
вожлантиришнинг моддий-техник база- 
сини мустаҳкамлаш, наслчиликни туб- 
дан яхшилаш, ветеринария ва зоотех- 
ника хизматининг замонавий тармоғини 
ташкил этиш, ем-хашак, аввало, омухта 
озуқа билан таъминлаш каби муаммо- 
лар ҳамон долзарблигича қолмокда.

Гўшт-сут ишлаб чиқэриш тармоғини 
ривожлантириш, замонавий технология 
билан жиҳозланган ихчам хусусий кор- 
хоналарни ташкил этиш, шу асосда ха- 
ридоргир маҳсулотлар сифати ва тур- 
ларини оширишга алоҳида зътибор бе- 
риш зарур.

Мамлакатимизда сифатли хом ашё- 
нинг бой ресурслари мавжудлигига 
кэрамасдан, мева-сабзавот маҳсулотла- 
ри ва узумни комплекс қэйта ишлаш 
соҳасида ҳам қэлашиб турган, ўз ечи- 
мини кутаётган муаммолар ҳали кўп.

Биз иқтисодиётимиз таркибида хиз- 
мат кўрсатиш сохэсини жадал ривож- 
лантиришга алоҳида эътибор каратиши- 
миз лозим.

Бугунги кунда мазкур соҳада ялпи 
ички маҳсулотнинг 39,5 фоизи яратил- 
моқда, унда иқтисодиётда банд бўлган 
меҳнатга лаёқатли аҳолининг қарийб 58 
фоизи фаолият юритмокда.

Ўтган йили бу сохэда муайян ишлар 
амалга оширилганини кайд зтиш жоиз.

Жумладан, маиший хизматлар 15 фо- 
изга, таълим хизматлари, болалар ва 
ногиронларга ижтимоий хизмат кўрса- 
тиш 30 фоизга кўпайди, молиявий хиз- 
матлар эса 2,5 марта ортди. Телеком- 
муникация хизматлари, уяли телефон 
алоқаси, Интернетдан жамоа бўлиб 
фойдаланиш шохобчалари ва бошқа 
сохэлар хэм жадал суръатда ривожлан- 
моқда. Телекоммуникация технология- 
ларини такомиллаштириш бўйича 
кўрилган чора-тадбирлар 2006 йилда 
мамлакатимизнинг 220 та чекка ва олис 
аҳоли пунктларини телерадио тўлқин- 
лари билан қамраб олиш имконини 
берди.

Универсал илмий кутубхоналар не- 
гизида ахборот-кутубхона марказлари ва 
ахборот-ресурс марказларининг ташкил 
этилиши аҳолига ахборот хизмати кўрса- 
тишда янги имкониятлар очиб берди, 
улар ўқувчиларнинг билим даражаси ва 
мустақил таълим олиш имкониятини 
оширишга хизмат килмокда.

Шу билан бирга, республикамизда 
хизмат кўрсатиш сохэсининг сифати ва 
савияси бугунги кун талабларига жавоб 
бермайди, десак, айни ҳақиқатни айт- 
ган_ бўламиз.

Ўз-ўзидан равшанки, хизмат кўрса- 
тиш ва сервисга бўлган талабнинг из- 
чил ўсиб бориши билан бу соҳа нафа- 
кэт аҳолининг турмуш даражасини ях- 
шилаш, энг зарур замонавий хизматлар 
кўрсатиш, балки одамларнинг, биринчи 
навбатда, қишлоқ аҳолисининг бандлик 
муаммоларини хэл қ>1лишда муҳим роль 
ўйнаши керак. Шундан келиб чиққан 
ҳолда, биз хизмат кўрсатиш соҳасининг 
мамлакат ялпи ички маҳсулотидаги улу- 
шини 2007 йилда 42-43 <1юизга еткази- 
шимиз даркор.

Иқтисодиётдаги таркибий ўзгариш- 
ларда коммуникация тизимлари -  те- 
мир йўл ва автотранспорт инфратузил- 
маси, электр, газ ва сув тармоқларини 
ривожлантириш катта ўрин тутади. 2007 
йилда жанубий йўналишда -  янги Тош- 
гузар-Бойсун-Қумқўрғон темир йўли 
бўйлаб поездлар қэтновини йўлга қўйиш 
кўзда тутилмоқда. Бу йирик лойиҳага 
450 миллион АҚШ долларига яқин хо- 
рижий ва махэллий инвестиция йўнал- 
тирилганини алоҳида таъкидлаш лозим.

Биз учун ушбу темир йўли нафақат 
муҳим стратегик ахэмиятга эга бўлган 
транспорт ўзаги, балки мамлакатимиз- 
нинг жанубий ҳудудлари -  Қэшқэдэрё 
ва Сурхондарё вилоятларини барқарор 
иқтисодий ривожлантиришга шарт-ша- 
роит яратадиган ва ҳал қилувчи асосий 
омиллар бўлиб хизмат қилиши билан 
бирга, аҳоли бандлигини таъминлашда, 
унинг фаровонлигини оширишда катта 
ўрин тутиши муқаррар.

Минтақада кўмир ва ёқилғи саноати 
каби етакчи сохэларни ривожлантириш, 
Хонжиза конида полиметалл рудалар- 
ни кэзиб олиш ва кэйта ишлаш, Тюбе- 
гатан калий ўғитлар конини ўзлашти- 
риш ишларини амалга ошириш имко- 
нини берадиган мезондир.

Транспорт коммуникациялари ҳақида 
гапирганда, яқинда қабул қилинган 
"2010 йилгача автомобиль йўлларини 
ривожлантириш концепцияси"ни амал- 
га оширишга алоҳида эътибор кэрати- 
шимиз лозим.

Молия вази_рлиги, Республика йўл 
жамғармаси, "Узавтойўл" давлат-акция- 
дорлик компанияси ҳамда жойлардаги 
бошқэрув органлари халқаро, давлат ва 
маҳаллий аҳамиятга эга бўлган янги 
автомобиль йўлларини қуриш, мавжуд 
бўлганларини реконструкция қилиш, за- 
монавий логистика марказларини шак- 
ллантириш бўйича концепцияда белги- 
ланган чора-тадбирларнинг сўзсиз ба- 
жарилишини таъминлаши керак.

Бугунги кунда иқтисодиётнинг етак- 
чи тармоқларида ишлаб чиқаришни мо- 
дернизация қилиш, техник ва техноло- 
гик жиҳатдан қайта жиҳозлаш билан 
боғлиқ ишларнинг аҳволи ўзига жид- 
дий эътибор кэратишни талаб қилади.

Баъзан бу борада мутлақо чидаб 
бўлмайдиган ҳолатларни учратиш мум- 
кин.

Бир мисол. 2006 йилда тўқимачилик 
саноатида даққиюнусдан қолган эски 
дастгоҳлар билан таъминланган, зарар 
кўриб ишлаётган икки юзта корхонани 
ёпишга тўғри келди. Улар юқори хари- 
доргир хом ашё -  пахта толасидан бо- 
зори бўлмаган, ўта сифатсиз ип-калава 
ва момиқ ишлаб чиқариб келган.

Аҳвол шундай бўлишига қарамасдан, 
бу корхоналар, биринчи навбатда ту- 
ман, шаҳар ва вилоят ҳокимликлари раҳ- 
барларининг масъулиятсизлиги ту<})ай- 
ли фаолият кўрсатишни давом эттир- 
ган.

Яъники, ҳокимлар бу си<|)атсиз маҳ- 
сулотнинг бозори йўқлигини билатуриб, 
гўёки одамларни иш билан таъминлаш 
мақсадида шу корхоналарни сақлаб кел- 
ган. Савол туғилади: агар пахта толаси 
ҳокимларнинг хусусий мулки бўлса, уни 
зарар билан ишлайдиган шу корхона- 
ларга берармиди? Йўқ, албатта!

Ушбу корхоналарни тугатиш ва иш- 
чиларини бошқэ корхоналарга ўтказиш 
ҳисобидан қарийб 20 минг тонна си- 
<{>атли пахта толасини, яъни тахминан 
22 миллион АҚШ долларига тўғри ке- 
ладиган маҳсулотни тежашга эришдик.

Ёки ҳали-бери сақланиб қолаётган, 
сифатли технологиялар, экстракция ус- 
куналарига эга бўлмаган, катта зарар 
эвазига сифатсиз, истеъмол учун яроқ- 
сиз ўсимлик ёғи ишлаб чиқараётган ёғ- 
мой корхоналарини олайлик.

Бу сохэдаги мавжуд го<эол учун масъу- 
лиятни ким ўз бўйнига олади?

Минг афсуски, мамлакатимизнинг 
реал иқтисодиётида <})аолият юритаёт- 
ган корхоналарда эскирган технология- 
лар, жисмоний ва маънавий жихэтдан 
аллақачон ўз умрини ўтаб бўлган ас- 
боб-ускуна ва дастгоҳлар асосида иш- 
лаётган ўнлаб ва юзлаб корхоналар 
сақланиб қолаётгани ҳақида салбий 
мисолларни кўплаб келтириш мумкин.

Баъзан бундай техника ва дастгоҳ- 
ларни сақлаб туришнинг ўзига сарфла- 
наётган харажатлар уларнинг ўрнига

янги, замонавий ускуналарни сотиб 
олишдан қимматга тушмоқда. Ишлаб 
чиқаришдаги катта йўқотишлар ҳақида 
эса гапирмаса ҳам бўлади.

Бир хэқиқатни барчамиз яна ва яна 
бир бор чуқур англаб олишимиз шарт. 
Тобора кучайиб бораётган рақобат му- 
ҳити хэмда мунтазам ўзгариб турадиган 
бозор талаблари ишлаб чиқэришни мо- 
дернизация қилиш, уни техник ва тех- 
нологик жиҳатдан янгилаш билан боғ- 
лиқ масалаларга нисбатан бизнинг ёнда- 
шувларимизни мутлақо бошқатдан 
кўриб чиқишимизни талаб қилмоқда.

Бугунги кунда ишлаб чикэришни тех- 
ник жиҳатдан мунтазам модернизация 
қилиб бориш учун самарали рағбатлан- 
тириш тизимини яратишимиз зарур.

Бу борада модернизация қилиш ва 
янгилаш жараёнларини жадаллаштириш 
учун корхоналарнинг ўз маблағлари ва 
жалб қилинган маблағлар ҳисобидан 
йўналтираётган сармояларини уч йилга 
даромад (фойда) солиғидан, ўрнатил- 
ган ва ишлаб чикэриш жараёнида <|юй- 
даланилаётган янги ускуналарни эса 
мулк солиғидан озод қилиш бу масала- 
га ижобий таъсир ўтказиши мумкин.

Шунингдек, ишлаб чиқариш <{)аолия- 
тини амалга ошираётган ва ягона солиқ 
тўловини тўлаётган микрофирмалар 
ХЭмда кичик корхоналар учун 5 йил муд- 
датга инвестицион солиқ имтиёзини 
жорий қилиш таклиф этилади. Унга 
кўра, солиққа тортиш базаси янги со- 
тиб олинган технологик ускуналар қий- 
матига тенг микдорда камайтирилади. 
Факэт бу кўрсаткич солиққа тортиш ба- 
засининг 25 фоизидан ошмаслиги ке- 
рак.

Молия ва Иқтисодиёт вазирликлари, 
Давлат солиқ қўмитаси бир ой муддат- 
да ушбу масала бўйича хукумат қарори 
лойиҳасини белгиланган тартибда иш- 
лаб чиқсин ва тасдиқлаш учун кирит- 
син.

Ҳурматли дўстлар!
И ктисодий ислоҳотларни амалга  

ош ириш да бизнинг асосий устувор  
йўналишимиз бундан буён хэм биз- 
нес, жумладан, хусусий бизнес учун 
зарур бўлгаи барча кулай ш ароит- 
ларни яратишдан, давлатнинг икти- 
содиётдаги  иш тирокини изчил ка- 
майтириб бориш дан иборат бўлиб  
колаверади.

Ушбу принципиал вазифалар>ни амал- 
га оширишда қандай масалалар ва йўна- 
лишлар эътибор марказимиздэ бўлмоғи 
даркор?

Биринчидан, хусусий мулк ва хусу- 
сий тадбиркорлик ҳуқуқини ҳимоя 
килишга доир қонунчиликни янада мус- 
таҳкамлаш масаласига эътибор қаратиш 
лозим.

Бу борада яна қандай янги қонуний 
нормалар ва меъёрий ҳужжатлар қабул 
қилиниши зарурлигини, амалдаги қонун 
ҳужжатлари бугун нима учун ишламаёт- 
ганини аниқлаш ғоят муҳим аҳамият касб 
этади.

Суд кэрорларининг муқаррар равиш- 
да бажарилишини таъминлашда Суд 
кэрорлари ижроси департаменти фао- 
лиятининг сямарасизлиги жиддий кам- 
чилик бўлиб қолмоқда.

2006 йили республикада ушбу ти- 
зимни мустаҳкамлаш юзасидан кескин 
чоралар кўрилди, унинг кадрлар тарки- 
би деярли тўлиқ янгиланди, суд ижро- 
чилари сони кўпайтирилди, уларнинг 
меҳнатини рағбатлантириш тадбирлари 
белгиланди.

Бироқ, а<})суски, қабул қилинган суд 
қарорлари ижрсюини таъминлаш чора- 
лари ҳалигача аниқ амалий натижа бе- 
раётгани йўқ, бу қарорларнинг аксари- 
яти ойлаб, хэтто йиллаб бажарилмас- 
дан қолмоқца.

Ўтган йилдан бошлаб, биз кичик биз- 
нес субъектларини рўйхатга олиш ма- 
саласида янги тартибни, яъни икки кун 
ичида хабардор қилган ҳолда рўйхатга 
олиш тизимини жорий қилишга ўтдик.

Шунга қарамасдан жойларда ҳамон 
эскича тартиб сақланиб қолмокда, одам- 
ларга ўз иши, ўз бизнесини очиш 
ҳуқуқини берадиган турли лицензия ва 
рухсатномалар бериш тажрибаси давом 
этмоқда.

Шунингдек, бизнесни ёпиш ва туга- 
тишни расмийлаштириш масаласи ҳам 
ҳал этилмаган ва тартибга солинмаган. 
Бунинг оқибатида бу ишларни ҳал 
қилиш баъзан ойлар давомида чўзила- 
ди.

Вазирлар Маҳкамаси (Ш. Мирзиёев) 
қисқа муддатда бу масалалар бўйича 
тегишли тартиб ўрнатиши лозим.

Иккинчидан, биз хусусийлаштириш 
ишларига нисбатан муносабатимиз ва 
ёндашувларимизни ҳам тубдан ўзгар- 
тиришимиз, иқтисодиётнинг киме, 
электротехника саноати, қишлоқ хўжали- 
ги машинасозлиги, қурилиш материал- 
лари саноати ва бошқа етакчи тармоқ- 
ларга қарашли корхоналарнинг акция- 
ларини кимошди савдсюига қўйиш бўйи- 
ча қатъий чоралар кўришимиз зарур.

Бу ҳакда гапирганда, илгари ҳам айт- 
ган фикрни яна бир бор таъкидлашни 
истардим: биз хусусийлаштиришдан ке- 
ладиган маблағлар ҳисобидан бюджет- 
га тушумларни кўпайтиришни ўз олди- 
мизга мақсад қилиб қўйганимиз йўқ.

Бу борадаги асосий масала -  хусу- 
сийлаштириладиган объектларга эгалик 
қилишга даъвогарларнинг аввало 
объектларни модернизация қилиш, тех- 
ник ва технологик жиҳатдан қайта жи- 
ҳозлаш ва жаҳон бозорида рақобатга 
бардошли маҳсулот ишлаб чиқариш 
бўйича ўз зиммасига оладиган мажбу-
риятларидир.

Давлат мулки қўмитаси, Иқтисодийт 
ва Молия вазирлиқлари ғоят қисқа муд- 
датда амалдаги Ҳусусийлаштириш дас- 
турларини қайта кўриб чиқсин ва бунда 
акциялар пакетлари, жумладан, давлат- 
га тегишли назорат акция пакетлари 
бўлган, инвесторларга таклиф этилади- 
ган стратегик мухим объектлар рўйха- 
тини тубдан кенгайтиришни назарда тут- 
син.

ХАДИМНЗ УЧУН ШАРОВОИ ТУРМУШ
Такрор айтаман: биз бу масала бўйи- 

ча бюджетга тушумларни кўпайтириш- 
ни ўйлаётганимиз йўқ. Гап бу ерда 
одамларнинг сармояси, маблағини мана 
шу соҳага жалб этиш ҳақида бормоқ- 
да. Чунки одамларда маблағ бор, ле- 
кин, айни пайтда, уларда агар пулим- 
ни сарфлайдиган бўлсам, эртага ор- 
тимдан тушади, текшир-текшир бош- 
ланади, деган хадик ва кўрқув ҳэм йўқ 
эмас. Тан олиш керакки, бундай қўрқув 
бежиз эмас. Бизда ким кўп -  текши- 
рувчи кўп,

Албатта, жамиятимизда ўта бойлар 
хэм. ўта камбағаллар ҳам бўлмаслиги 
керак. Лекин, шу билан бирга, кичик 
бизнес ва хусусий тадбиркорлик эга- 
ларига, уларнинг ўз ҳалол меҳнати, пе- 
шона тери билан топадиган даромади 
ва бойлигига ёндашишда эски замон- 
дан қолган иллат ва асоратлардан бу- 
тунлай воз кечишимиз зарур. Лўнда 
ҳилиб айтганда, уларга ҳасад билан 
эмас, хдвас билан караш  жамияти- 
мизда тобора чуқур қарор топишини 
хоу1ардим. Ва бундай ҳолатни бугун 
ҳаётимизда содир бўлаётган ўзгариш- 
ларнинг табиий ва мантиқий натижаси 
тариқасида кўришимиз маъқул деб 
ҳисоблайман.

Бугунги кунда республика фонд бо- 
зори ва қимматли қогозлар бозорида- 
ги ишларнинг аҳволи ҳам бизни қониқ- 
тирмайди.

Бундай аҳвол кўп жиҳатдан корхо- 
налардаги корпоратив бошқарув тизи- 
мидаги жиддий камчилик ва нуқсонлар 
билан боғлиқ.

Шуни очиқ айтишимиз керак, хусу- 
сийлаштириш тўғрисида баландпарвоз 
баёнот ва гаплар айтилгани билан 
амалда аксарият ҳолларда улар акция- 
дорлик жамиятлари раҳбарларининг 
эшикларидаги лавҳаларнинг ўзгариши- 
га, яьни директор ўрнига бошқарув 
раиси деган ёзув пайдо бўлишига, ле- 
кин ишнинг моҳияти ва усули эскича 
қолишига олиб келмоқда, холос.

Минг афсуски, мазкур акциядорлик 
компанияларининг Кузатув кенгашлари, 
тафтиш комиссиялари деярли ишла- 
майди, улар номигагина, қоғозда қолиб 
кетмокда.

Ушбу муаммони бундай корхонгшар 
негизида хусусий корхона ва компания- 
лар ташкил этиш орқали ҳал қилиш 
мумкин, деб ўйлайман.

Ташкил этиладиган мазкур корхона 
ва компанияларга ишлаб чиқариш са- 
марадорлигини сўзсиз ошириш ва ра- 
қобатга бардошли маҳсулот ишлаб чи- 
қаришга қаратилган ўрта ва узоқ муд- 
датли сармоя киритиш мажбуриятлари- 
ни ўз зиммасига оладиган хусусий шахс 
ёки сони чекланган мулкдорлар эга- 
лик қилиши лозим.

Бу вазифаларни биринчи галда иқти- 
содий ночор акциядорлик жамиятларига 
нисбатан уларни кейинчалик хусусий 
сармоядорларга сотиш шарти билан 
банкротлик механизмини қўллаш ор- 
кдли ҳал этиш зарур.

Учинчидан, давлатнинг иқтисодиёт- 
даги иштирокини кескин камайтириш 
бўйича юқорида қўйилган мақсадларга 
эришишда давлат назорат органлари- 
нинг корхонапар хўжалик фаолиятига 
хэр ҳандай ноқонуний ар>алашувига тўла 
барҳам бериш муҳим аҳамиятга молик 
масала бўлиб қолмоқда.

Ал^тта, кейинги уч йилда бу бора- 
да кўпгина ишлар амалга оширилди. 
Бугунги кунда республикамизда молия- 
хўжалик фаолиятини фақат солиқ 
органлари текшириши мумкин, тадбир- 
корларга нисбатан ҳар кандай санкция- 
лар фақат суд қарорига биноан қўлла- 
нади. Қонунчиликдаги баҳсли масала- 
лар тадбиркорлар фойдасига ҳал этил- 
мокда. Ҳисобот такдим этишнинг бар- 
ча шакллари ва турлари кескин қис- 
қартирилди.

Бироқ, бу сохада ҳали кўп иш қилиш 
керак. Гап бу ўринда корхоналар фао- 
лиятига аралашиш учун маъмурий им- 
кониятлардан, уларнинг молиявий ва 
бошка ресурсларидан ҳар кандай шакл- 
да ноқонуний фойдаланишга қаратил- 
ган уринишларнинг қатъий бартараф 
этилиши ва бундай хатти-ҳаракатларга 
йўл қўйганлар маьмурий тартибда хамда 

“  суд орқали жазоланиши зарурлиги 
хэқида бормоқда.

Бизнинг асосий мақсадимиз шундан 
иборатки, ўз сармоясини аниқ бир ишга 
йўналтириб, ўзининг мулки ва мабла- 
ғини ўртага қўяётган тадбиркор ҳар қан- 
дай даражадаги давлат амалдори, ҳеч 
қандай текширувчи унинг мулки ва биз- 
несига дахл қилишга ҳаққи йўқлигига 
ишонч ҳосил қилиши керак.

Уйлайманки, Олий Мажлисимиз, Бош 
прокуратура ва суд органлари ушбу ва- 
зифани амалга ошириш бўйича қўшим- 
ча қатьий чоралар кўради.

Тадбиркорликка нотўғри муносабат, 
бу соҳа вакилларига кўрсатилаётган 
зўравонлик кўринишларини бозорлари- 
мизда кўп учратиш мумкин. Шу ўринда 
яқинда телевидениеда намойиш этил- 
ган бир ҳолатни мисол келтирмоқчи- 
ман.

Бир хонадонда эр-хотин, биз ҳам тад- 
биркорлик орқасидан бой-бадавлат 
бўламиз, деб ўз ишини, ўз бизнесини 
очмоқчи бўлади. Яьни, улар уйида хал- 
қимизнинг машҳур таомларидан 
бўлмиш норин тайёрлашга ва уни бо- 
зорга чиқариб сотишга қарор қилади.

Узингиз яхши биласиз, норин тай- 
ёрлаш кўп меҳнат ва маҳоратни талаб 
•^лади. Эр-хотин норин тайёрлаб, уни 
бозорга олиб чиқмоқчи бўлади. Лекин, 
шунга эътибор берайлик -  бу ишни 
амалга оширишда улар қандай кутил- 
маган азоб-уқубат ва таъмагирликлар- 
га дучор бўлади:
_ бозорга чиқишдан олдин яқин 

қўшниларни норин билан зиёфат 
қилиш керак;

^  бозор дар>возасида ўз хэкқини талаб 
Киладиганл£1рнинг қўлига нимадир қис- 
тириш зарур;

бир амаллаб бозорга кириб олгач,

(Давоми. Боши 1-2-бетларда).

жой олиш учун паттачиларни, таомнинг 
сифатини текширадиган ва бошқа тур- 
ли назоратчиларни рози қилиш керак;

охирида бозорнинг энг каттаси 
бўлмиш бозорқўмнинг навбатдаги ўти- 
ришига устига қэзи тўғралган бир ла- 
ган ёғли норинни совға-салом тариқа- 
сида узатиш лозим.

Ўзингиз ўйланг, бу аҳволда бечора 
тадбиркорнинг ўзига нима қолади, шун- 
ча азобдан сўнг у қандай эркин нафас 
олиши, қандай тадбиркорлик қилиши 
мумкин?

Охир-оқибатда нима бўлади -  хоти- 
нининг "йиғиштиринг бу ишингизни, 
тадбиркор бўлмасдан кетинг", деб эри- 
га куйиниб гапирганини кўрамиз.

Бундай ҳолатни кўрган ҳар қандай 
одам факэт ёқасини ушлаб, тавба дей- 
ишга мажбур бўлади. Афсуски, қанча- 
лик аччиқ бўлмасин, бу бор ҳақиқат.

Бундан келиб чиқадиган хулоса 
шуки, тадбиркорларнинг қонуний ҳуқуқ 
ва манфаатларини ҳимоя қилиш бўйи- 
ча ҳали кўп иш қилишимиз кераклиги- 
ни ҳаётнинг ўзи тақозо этмоқца.

Тўртинчидан, кооперация алоқала- 
рини кучайтириш ва ҳамкорликни мус- 
таҳкамлаш, мақсадга мувофиқ ҳолатлар- 
да, трансмиллий корпорациялар тар- 
кибига кириш очиқ иқтисодиёт йўлида 
изчил ривожланишимизнинг муҳим 
омили ҳисобланади.

Масаланинг бу тарзда қўйилиши, ав- 
вало, хом ашёни комплекс равишда ва 
чуқур қайта ишлаш негизида қўшимча 
қиймат даражаси юқори, замонавий юк- 
сак технологияларга эга бўлган саноат 
тармоқларини ривожлантиришга қара- 
тилган таркибий ислоҳотларимизнинг 
моҳиятидан келиб чиқади.

Бизнинг ўзига хос шароитимизни 
ҳисобга олган ҳолда, йирик трансмил- 
лий компаниялар билан кооперация 
алоқалари ва ҳамкорликни кенгайти- 
риш ҳамда мустаҳкамлаш -  бу, авва- 
ламбор, замонавий менежмент, ишлаб 
чиқаришни бошқариш ва меҳнатни таш- 
кил этишнинг замонавий шаклларини 
жорий қилиш, энг илғор технология- 
лардан фойдаланиш ва, энг муҳими, 
маҳсулотларимизни сотиш учун жаҳон 
бозорларига чиқиш имконини яратади.

Кооперация ва хэмкорлик ҳақида га- 
пирганда, биз нафақэт ноёб минерап- 
хом ашё бойликларини, нафақат кор- 
хоналарнинг ишлаб чиқариш қуввати ва 
салоҳиятини, балки мамлакатимиздаги 
мавжуд интеллектуал ресурсларни, 
юқори малакали ишчи кучларини так- 
лиф этишни ҳам назарда тутамиз.

Бу вазифани амалга ошириш учун, 
биринчи навбатда, автомобилсозлик, 
самолётсозлик, қишлоқ хўжалиги ма- 
шинасозлиги, электротехника, енгил 
саноат, тўқимачилик, озиқ-овқат, фар- 
мацевтика, қурилиш материаллари са- 
ноати ва бошқа юқори технологияли 
тармоқларда катта имкониятлар мавжуд.

Бешинчидан, барчамизга яхши аён- 
ки, бизнеснинг муваффақияти бозор 
иқтисодиёти институтлари, хусусан, юк- 
сак профессионал даражадаги мустақил 
аудитни, суғуртанинг замонавий шакл- 
ларини ва молиявий хизматларнинг 
бошқа турларини кенг ривожлантириш- 
га бевосита боғлиқ.

Ана шу институтларни ривожланти- 
риш учун юртимизда тегишли ҳуқуқий 
асос яратилган, аммо бу борадаги чора- 
тадбирларни амалга оширишда суст- 
кашлик ва юзаки қарашларга йўл 
қўйилмоқда.

Шуни қайд этиш лозимки, бизни 
аудит тизимининг ҳозирги аҳволи 
қониқтирмайди, чунки у хэли-бери биз- 
нес самарадорлигини реал баҳолаш- 
нинг зарур воситасига айлангани йўқ. 
Бу сектор шунчаки расмиятчилик учун 
ишламоқда ва ҳозирги кунга қадар 
молия бозорида етарли ишонч қозона 
олмаяпти.

Бизнесни суғурталаш соҳасидаги 
ишлар ҳам мутлақо қоникэрсиз аҳвол- 
да. Мамлакатимиз суғурта компанияла- 
ри, маблағи ва тажрибаси етишмасли- 
ги туфайли, ҳозирги вақтда тижорат 
шартномаларининг аксарият турларини 
суғуртавий таъминлаш, жумладан, экс- 
порт кредитларини кафолатлаш имко- 
нига эга эмас. Бундай ҳолат экспорт 
ҳажми ва кўламига ўзининг салбий таь- 
сирини кўрсатмокда.

Шу муносабат билан Молия вазир- 
лиги нафақат ушбу секторлардаги 
аҳволни танқидий баҳолаши, балки бу- 
тун молиявий инфратузилмалар фао- 
лияти самарадорлигини чуқур ўрганиб 
чиқиши ва бир ой мудцатда Вазирлар 
Маҳкамасига ўз таклифларини кирити- 
ши зарур.

Учинчи ЭНГ МУХ)1М устувор йўна- 
лиш -  бу, хорижий инвестициялар- 
ни, биринчи галда, тўғридан-тўғри  
инвестицияларни жалб этиш  бора- 
сидаги иш ларимизни хэр томонла- 
ма кучайтириш дан иборат.

Юртимизда яратилган қулай имтиёз 
ва преференциялар тизими туфайли
2006 йил ҳолатига иқтисодиётимизга 
жами 20 миллиард АҚШ долларидан 
зиёд микдордаги хорижий инвестиция 
жалб этилди. Тўғридан-тўғри жалб 
қилинган хорижий инвестициялар 
ҳажми эса фақатгина 2000-2006 йил- 
лар мобайнида 9,3 марта ошди ва 2,5 
миллиард АҚШ долларини ташкил 
этди.

Мамлакатимиз иқтисодиётига чет эл 
инвестицияларини жалб этиш -  бу на- 
фақат хорижий шериклар билан ҳам- 
корликда янги, истиқболли лойиҳалар- 
ни амалга ошириш, айни пайтда -  бу 
аввало янги замонавий техника, даст- 
гоҳ ва ускуналар, технология ва ноу- 
хауларни жорий этиш, шу асосда иш- 
лаб чиқарадиган маҳсулотларимизнинг 
юксак сифатини таъминлашга қаратил- 
ган.

Энг муҳими, четдан имтиёзли сар- 
мояларни олиб келиш -  бу пировард 
натижада мамлакатимизда рақобатга 
бардошли, кучли иқтисодиётни барпо 
этиш ва жаҳон бозорида ўз муносиб 
ўрнимизни эгаллашга қодир бўлиш де- 
макдир. Ўйлайманки, бугунги кунда бу

хэқиқатни ҳеч кимга исботлаб ўтириш- 
нинг ҳожати йўкдир.

Шуни алоҳида таъкидламоқчиманки, 
инвестициялар, биринчи навбатда, 
тўғридан-тўғри хорижий инвестициялар 
оқими -  бу, чет эллик шерикларимиз 
республикамизда амалга оширилаётган 
кенг кўламдаги демократик ва бозор 
ислоҳотларининг тўғрилиги ҳамда са- 
марадорлигини тан олгани, уларнинг 
биз билан ҳамкорлик қилишга тайёр 
эканининг яна бир тасдиғидир.

Ўз-ўзидан аёнки, ҳеч қайси ўзига 
ишонган хорижий компания, айниқса 
хусусий компания чуқур ислоҳотлар 
амалга оширилмаётгэн, сармоя кири- 
тишнинг зарур кафолэт вэ истиқболла- 
ри мавжуд бўлмагэн бозоргэ қэдэм бос- 
мэйди.

Бу эса бизнинг зиммамизгэ хори- 
жий инвестициялэр учун имкон қэдэр 
кўп қулайлик яратилган муҳитни шакл- 
лантириш масалалари билан мунтазам 
ва атрофличэ шуғулланиш вазифэсини 
юклэйди.

Барчамизгэ маьлумки, 2007 йил учун 
Инвестиция дастури тасдиқланди. Бу 
дастурда реал иқтисодиётнинг энг му- 
ҳим тармоқлари ва ижтимоий соҳадэ 
йирик инвестиция лойиҳаларини амэл- 
га ошириш, қиймати 3 миллиард 950 
миллион АҚШ долларига тенг бўлган 
инвестиция маблағларини ўзлаштириш 
кўзда тутилган.

Ушбу дастур доирэсидэ 1 миллиард 
АҚШ доллэридан кўпроқ миқцорда хо- 
рижий инвестициялар жалб этилиши 
мўлжэллэнмокдэ.

Бу маблағнинг салкэм 700 миллион 
доллэри ёки қарийб 68 фоизини тўғри- 
дан-тўғри хорижий инвестициялар таш- 
кил этади. Хорижий инвесторлар би- 
лан ҳамкорликда жорий йилда 80 га 
яқин инвестиция лойиҳэси эмэлга оши- 
рилади, улар бугунги кунда зэрур 
шартномалар ва молиявий манбэлэр 
билэн таъминлэнган.

Бу лойиҳалэрнинг барчэсини сэнаб 
ўтирмасдан, фақэт энг йириклэрини ай- 
тиб ўтмоқчиман.

Булар -  Хонжиза ва Учқулоч конла- 
ридэ хэмкорликдэ полиметалл рудалар 
қазиб олиш, Устюрт минтақэси ва Орол 
денгизида хэмдэ бошқэ инвестиция ки- 
ритилэётган ҳудудларда нефть ва гэз 
бўйича геология-қидирув ишларини 
амалга ошириш, углеводород хом ашё- 
сининг истиқболли конларини ўзлаш- 
тиришни давом эттириш, "Тошкент-Анг- 
рен" темир йўл линиясини электрлаш- 
тириш, 16 та енгил саноэт корхонэси- 
ни техник қайта жиҳозлаш, Сургил ко- 
нидан олинадиган хом ашё негизидэ 
полиэтилен ва полипропилен ишлаб 
чиқариш бўйичэ қўшма корхона тэш- 
кил этиш, уяли элоқэ тэрмоғини кен- 
гэйтиришга қаратилган лойиҳалэрни 
рўёбгэ чиқэриш, Қорэқалпоғистон Рес- 
публикаси, Хоразм вилояти, Бухоро, 
Самэрқэнд, Гулистон, Жиззах ва Қарши 
шахэрлэридаги ичимлик суви билан таъ- 
минлаш тизимларини такомиллашти- 
риш, шунингдек, бошқа бир қатор ло- 
йиҳалардэн иборэт.

Иқтисодиётимизнинг энг муҳим, эв- 
вэло, етэкчи тэрмоқларини модерни- 
зация қилиш ва техник жиҳэтдэн қайтэ 
жиҳозлэш бўйичэ лойиҳэлэрни амэлгэ 
ошириш мэқсэдидэ ўтган йили Ўзбе- 
кистон Тикланиш ва тараққиёт жамғар- 
маси тузилганидан бэрчэнгиз яхши ха- 
бардорсиз.

Мазкур жамғэрмэнинг устав кэпитэ- 
лини 1 миллиард АҚШ доллари миқ- 
дорида шакллантириш белгиланган 
эди.

2007 йилнинг 1 январигача жам- 
ғэрмэнинг устэв кэпитэлига 500 мил- 
лион доллар маблэғ жалб этилди,

Жамғарманинг асосий вазифэси фэ- 
қат маблэғлэрни жамлаш ҳамда тарки- 
бий ўзгаришларни амэлгэ ошириш ва 
ишлаб чиқаришни модернизация қилиш 
учун ҳал қилувчи аҳэмиятгэ молик му- 
ҳим лойиҳэлэрни молиялэштириш би- 
лан чекланмайди, балки хорижий 
инвесторлар -  чет эл компаниялари, 
банклари, хапқаро молия институтлари 
билэн ҳамкорликда ўзэро тенг шэрт- 
ларда инвестиция лойиҳалэричи молия- 
лаштиришни ҳам ўз ичига олади.

Ишончим комилки, Тикланиш вэ тэ- 
раққиёт жамғармаси ривожлангани сари 
унинг истиқболи кенгайиб боради, 
иқтисодиётимизни модернизация 
қилишдаги ўрни ва аҳамияти эса ҳар 
томонлама ошэди.

Айни вэқтда шуни тэн олиш керак- 
ки, республикамизда иқтисодиётимиз- 
га инвестиция киритиш салоҳиятига эга 
бўлган чет эллик инвесторлар билан 
талаб даражэсидэ иш олиб борилмэ- 
япти.

Аввэлэмбор, улэр Ўзбекистондаги 
сармоя ётқ^1зиш учун мавжуд бўлган кэт- 
та имкониятлар, шунингдек, инвестор- 
лар учун яратилган ҳар томонлама кенг, 
қулэй шарт-шароит ва кафолатлар 
бўйича зарур, керакли информация вэ 
маълумотга эга бўлэ олмэяпти.

Шу маьнода, Ташқи иқтисодий ало- 
қалэр, инвестициялар ва савдо вазир- 
лиги ҳузурида янги ташкил зтилган 
Хорижий инвестицияларни ахборот би- 
лан таъминлаш ва кўмаклашиш агент- 
лиги -  "Ўзинфоинвест"дан умидимиз 
катта. Мазкур агентлик хорижий ишби- 
лармон доираларни республикамизда- 
ги мавжуд инвестиция муҳити ҳақида 
атрофлича ахборот билан таъминлаб 
қолмасдан, уларга лойиҳаларни амал- 
га ошириш борасида ҳам ҳар томонла- 
ма кўмаклашади.

2007 йилда алохида эътибор та- 
лаб м л а д и га н  яна бир устувор ва- 
зифа -  бу иш ҳаки микдорини ва 
ахоли турм уш  д ар а ж а си ни  изчил  
о ш и р и б  б о р и ш н и  та ъ м и н л а ш д а н  
иборат.

Бу вазифанинг ечими мамлакатимиз 
тараққиётининг ҳозирги босқичида на- 
инки улкан ижтимоий аҳамиятга эга, 
айни пайтда юртимизда ижтимоий-сиё- 
сий барқарорликни мустаҳкамлашнинг 
ҳал қилувчи омили, десак, ҳақиқатни

айтган бўламиз.
Ўз-ўзидан равшэнки, иш ҳэқининг 

ҳар қандэй оширилиши кўплэб омил 
вэ сэбэблэргэ, биринчи нэвбэтдэ, иқти- 
содий тэраққиёт самэрадорлигига, кор- 
хоналар, бутун мамлакат молиявий ба- 
рқарорлигининг ўсишига, пул муома- 
ласининг мутаносиблиги ва миллий ва- 
лютамиз -  сўм курсининг барқарорли- 
гига бевосита боғлиқ.

Реал иш ҳақининг ошиши истеьмол 
товарлари, ички бозоримизнинг хари- 
доргир, сифатли маҳсулотларга тўлди- 
рилиши ва энг муҳими, инфляция да- 
ражаси билан узвий боғлиқ. Акс ҳолда, 
нарх-нэвонинг кўтарилиши иш ҳақининг 
ҳэр қэндэй оширилишини йўққэ чиқа- 
риши мумкин,

Лўнда қилиб айтгэндэ, реал иш 
ҳақининг ошиши -  бу иқтисодиётнинг 
қэндай суръатлэрда ривожланэётгэни- 
ни, мэмлэкатнинг молиявий аҳволи мус- 
таҳкамланэётганини, мутэносиб моне- 
тар сиёсат қэндэй таъминланаётганини 
яққол акс эттирадиган ўзига хос кўзгу 
ва кўрсаткичдир.

Статистик мэълумотлэр ва социоло- 
гик тадқиқотлар натижэлэригэ кўрэ, 
мамлакэтимизда 2006 йилнинг охири- 
да ўртача реал ойлик иш ҳақц 185 минг 
сўмни ёки салкам 150 АҚШ долларини 
ташкил этган.

Мамлакэтимиз иқтисодиёти ривожи 
учун мустэҳкам ва баркэрор пойдевор 
яратилганини ҳамда шаклланиб бора- 
ётган тенденцияларни инобатга олган 
ҳолда, биз ўэ олдимизга 2007 йилда 
ўртэчэ иш ҳэқини кэмида учдэн бир 
миқдордэ, 2010 йилга бориб эсэ, яъни 
яқин уч йил дэвомидэ уни 2,5 бэробэр 
ошириш вэзифасини қўймокдамиз.

Табиийки, шунга мос равишдэ пен- 
сиялэр, нафақэлар, стипендиялар ва 
аҳолига тўланадигэн бошқэ хил тўлов- 
лар микдори хэм ўсиб боради,

Албэттэ, бу вазифа, бу марра нечоғ- 
лиқ мураккэб экэнини биз яхши анг- 
лаймиз. Айни пайтда бу ҳар томонлэма 
асосланган ва ҳал этиладигэн вазифа 
эканини таькидламоқчиман.

Ўз навбатида иш хэқининг муттасил 
ошиб бориши аҳоли истеьмол талэби- 
нинг ўсишидэ кучли омил бўлишини, 
бу эса иқтисодиётимизда ишлаб чикэ- 
риш ҳажмларининг келажакда янада ор- 
тишини рағбатлэнтиришга хизмат қили- 
шини назэрда тутмоғимиз керак.

Бешинчи энг мухим устувор ма- 
сала -  бу кичик бизнес ва хусусий  
тадбиркорликнинг жадал ривожла- 
нишини ХЭР томонлама кўллаб-кув- 
ватлаш, шу асосда ах,олининг банд- 
л и ги  ва ф ар о во нл и ги н и  ош и р и ш  
муаммоларини хэл этишдан иборат.

Биз кичик бизнесни ривожлантириш 
асносидэ бир-бири билан ўзаро чам- 
барчас боғлиқ бўлган учта вазифани ол- 
димизгэ қўямиз.

Б и р и н ч и д а н , жэҳон тэжрибаси 
шуни кўрсатадики, кичик бизнес ички 
бозорни зарур товар ва хизматлар би- 
лан тўлдирадиган, иқтисодиётнинг тар- 
кибий негизини белгилаб берадиган энг 
муҳим сектор ҳисобланэди, шунингдек, 
аҳолини иш билан таъминлашдэ, унинг 
даромадларини оширишда энг асосий 
омил ва манба бўлиб хизмат қилади.

Иккинчидаи, ҳозирги шароитда жа- 
ҳон ва минтақавий бозорларда рақобат 
кескинлашиб бораётгани ҳаммамизга 
аён. Айнан кичик бизнес ўзининг ҳара- 
катчанлиги, кам сармоя талаб қилиши 
ҳисобидан ишлаб чиқаришни енгилроқ 
ва тез модернизация қилиш, ишлэб чи- 
қарилаётган маҳсулот турларини янги- 
лаш имкониятига эгэ экэни вэ шу тэ- 
риқэ бозор коньюнктурэсининг ўзга- 
рувчан тэлэблэригэ яхши мослэшэ оли- 
ши билэн эьтиборлидир.

Учинчидан, кичик бизнес вэ тад- 
биркорликни ривожлантиришнинг мо- 
ҳияти хэқида гапирар эканмиз, бу бо- 
рада ўта муҳим бир масалани эътибо- 
римиздэн четдэ қолдирмаслик керак.

Кичик бизнес ва тадбиркорлик ўсиши 
билан биз мамлэкэтимизда таянчимиз 
ва суянчимиз бўлмиш мулкдорлар ўрта 
синфини шакллантириш вазифасини 
бевосита ҳал қилишга эришамиз. Буни 
ҳеч қачон унутмаслигимиз'ва ўзимизга 
яхши тасаввур этишимиз лозим.

Бир сўз билан айтганда -  кичик биз- 
нес ва хусусий тадбиркорлик бугунги 
кунда аҳоли бандлигини таьминлайди- 
ган ва унинг асосий даромад манбаи 
бўлган муҳим бўғинга айланмоқца.

Айни пайтда у иқтисодиётни изчил 
ривожлантиришнинг энг муҳим омили, 
жамиятимиз ижтимоий ва сиёсий бар- 
қарорлигининг кафолати, мамлакати- 
мизни тарэққиёт йўлидэн олғэ етэклай- 
диган фаол ҳаракатлантирувчи куч си- 
фэтидэ намоён бўлмоқда.

Сўнгги йилларда кичик бизнес ва ху- 
сусий тадбиркорликни ривожлантириш 
учун қулай шарт-шароит яратиш йўли- 
да кўп иш қилинди.

Юқорида айтилганидек, давлатнинг 
бизнес фэолиятигэ эралашуви кескин 
чекланди, кичик бизнес субъектлари- 
ни рўйхатга олиш жарэёни сезиларли 
даражада соддалаштирилди ва уларнинг 
ошкоралиги таъминланди, солиқ став- 
калэри унификация қилинди ва камай- 
тирилди, маҳсулотларни стандартлаш 
ва сертификациялэш тизими такомил- 
лаштирилди, биржа савдоларини ри- 
вожлантириш орқали тадбиркорларнинг 
моддий-техник ресурслардан эркин 
фойдаланиши билан боғлиқ кўп маса- 
лалар ҳал қилинди, микрокредитлаш 
ва микролизинг йўли билан тадбиркор- 
ларга кредит беришнинг янги шаклла- 
ри жорий этилди.

Шуни таъкидлаш лозимки, буларнинг 
барчаси ўзининг ижобий натижасини 
берди. фақат 2006 йилнинг ўзида ки- 
чик бизнес ва хусусий тадбиркорлик 
соҳасида қўшимча равишда 290 минг 
янги иш ўрни яратилди, бу эса мамла- 
катимизда очилган янги иш жойлари- 
нинг 50 фоиздан ортиғини ташкил зта- 
ди.

2007 йилнинг бошида фаолият 
кўрсатаётган кичик. бизнес ва хусусий 
тэдбиркорлик корхоналарининг сони

қэрийб 350 мингтэгэ етди ёки 2000 
йилдагигэ нисбэтэн 2,3 мэртэ кўпэйди. 
Бугунги кундэ кичик бизнеснинг ялпи 
ички мэҳсулотдэги улуши 42,1 фоизни 
тэшкил этмоқда.

Шулар билан бирга, биз бугунги кун- 
да кичик бизнеснинг мавжуд салоҳия- 
тини тўла намоён қила олмэётганимиз, 
уни етэрлича ишгэ сололмэётганимиз- 
ни қайд этишга мажбурмиз. Бугун ки- 
чик бизнеснинг техник жиҳозланиш да- 
ражаси, унинг таркибий тузилмаси, ху- 
сусий тадбиркорликнинг ривожланган 
саноат соҳасидаги ўрни бизни қониқ- 
тирмайди.

Ҳозирги кунда машинасозлик ва ме- 
таллга ишлов бериш, енгил саноат, ай- 
ниқса, трикотаж, тикувчилик буюмла- 
ри, пойабзэл кэби тэйёр маҳсулотлэр 
ишлэб чиқаришга ихтисослашгэн соҳэ- 
лэр, шунингдек, қурилиш мэтериалла- 
ри саноатида кичик бизнеснинг ўрни 
ва улуши мутлақо етарли даражада 
эмас.

Бунинг учун, биринчи галда, махэл- 
лий ҳокимият оргэнлэри -  тумэн, шэ- 
ҳэр ва вилоятлар ҳокимлари масъул 
бўлиши керэк. Айни вақтдэ, хўжэлик 
бирлэшмэлэри ва корхоналар раҳбар- 
ларидан ҳам кичик бизнесни ривож- 
лантириш учун нималар қилаётгэнини 
кэтъий сўраш вақти келди, деб ўйлай- 
ман.

Бу борадэги бизнинг доимий вэзи- 
фамиз -  мэмлакатимизда кичик бизнес 
ва тадбиркорликнинг ўрни ва роли из- 
чил ўсишини таъминлэш, 2007 йилдэ 
унинг ялпи ички маҳсулотдаги улуши- 
ни 45 фоизга, 2010 йилда эсэ 50-52 
фоизгэ етказишдан иборат.

Биз кичик бизнес таркибини, авва- 
ламбор, унинг техник ва технологик ту- 
зилмасини яхшилаш масалэсини кун 
тэртибигэ кескин қилиб қўйишимиз 
даркор.

Бу ўринда гэп хом эшёни бирламчи 
қайтэ ишлэйдигэн оддий ишлэб чиқэ- 
ришдэн юксэк технологик ишлаб чиқэ- 
ришгэ ўтиш зэрурати хэқидэ бормоқ- 
да. Бу жараён ички бозордаги талаб ва 
маҳсулот экспортини кенгайтиришга 
йўналтирилиши лозим.

Бугунги кунда кичик бизнес ва тад- 
биркорлик маҳсулотлари мамлэкати- 
миздаги умумий экспорт ҳэжмининг 
этиги 11 фоизини тэшкил этиши мут- 
лэқо номэқбул ҳолат, деб ҳисоблай- 
ман.

Ўзининг кичик корхонасини очаёт- 
ган тадбиркорлар биринчи галдэ кор- 
хонэни зэмонавий ускуналэр, бозор та- 
лабига қараб тез ўзгартириш мумкин 
бўлган ихчам технологиялар билан жи- 
ҳозлашга эътибор қаратиши, рақобэтгэ 
бэрдошли маҳсулот ишлаб чиқаришни 
ўзлаштириши керак.

Бугун кичик бизнес соҳасида юксак 
профессионапизм вэ интеллектуэл са- 
лоҳиятга асосланган меҳнатни тобора 
кенг қўллаш, фан ва техниканинг ил- 
ғор ютуқларини фаол жорий этиш энг 
зарур ва долзарб масапа бўлиб туриб- 
ди.

Вазирлар Маҳкамасига бир ой муд- 
датдэ бу мэсалалэр юзасидан ҳукумат 
қарорини тайёрлаш ва қабул қилиш ва- 
зифаси топширилади.

Ҳурматли мажлис иштирокчилари!
Банк-молия тизимида олиб ^ р и -  

лаётган ислохотларни янада чукур- 
лаш тириш  ва кўлам ини ке нгай ти - 
риш  бўйича куйидаги  устувор  ва- 
зиф аларга  эъ ти бори нги зни  қарат- 
моқчиман.

Сўнгги йилларда банк тизимидэ му- 
эйян ижобий ўзгаришлар рўй берди -  
бугун жами банк капитали 1 триллион 
сўмдан ошади ва у 2000 йилга нисба- 
тан 7,4 мартэ ўсди, бэнк муэссэсалари 
тармоғи икки баробардэн зиёд кўпэй- 
ди.

Микрокредитбанк ташкил этилди ва 
у ўтган қискэ давр ичида кичик бизнес 
субъектлэригэ 25 миллиард сўмдэн 
ортиқ микрокредитлэр эжрэтди. Мини- 
бэнклэр тармоғи жадал ривожланмоқ- 
да, уларнинг сони бугунги кунда 1800 
тадан ортади.

Факторинг ва лизинг хизматлэри каби 
бэнк хизмэтлэрининг янги турлари 
ўзлаштирилмоқда. Аккредитивлар бўйи- 
ча хизматлар, плэстик карточкалар ёрда- 
мида накд пулсиз ҳисоб-китобларни 
амалга ошириш, истеъмол кредитлэри 
ажратиш, омонатлэрнинг эътиборни тор- 
тадиган янги турлэрини жорий этиш ва 
бошқа хизматлар яхши йўлга қўйилмоқ- 
да.

Шу билан бирга, бу соҳада жиддий 
ташвиш уйғотадигэн кўпгинэ мэсэлэ ва 
муаммолар ҳали-бери ўз ечимини топ- 
масдэн қолмоқдэ.

Кэпитэллашув даражасининг пастли- 
ги хэнузгэчэ сақланиб қолмокда, банк 
хизматлари бозорида деярли рақобэт 
йўқ.

Аксарият тижорат банклари асосэн 
қисқа муддатли товэр кредитлэри эж- 
ратиш билан чекланиб қолмокда ва ин- 
вестиция жараёнларида деярли ишти- 
рок этмаяпти,

Мамлакатимиз иқтисодиётига жалб 
этилаётган инвестицияларнинг умумий 
ҳажмидэ тижорат банкларининг ўз ка- 
питэли улуши атиги 5 фоизни ташкил 
этишини кэндай баҳолаш мумкин?

Ҳолбуки, банклар молия-саноат гу- 
руҳлари ташкил этишнинг ташаббуско- 
ри ва фаол иштирокчиси бўлиши дар- 
кор. Марказий банк Адлия вазирлиги, 
Давлат мулки қўмитаси, бошқа манфаат- 
дор хўжалик бирлашмалари, идоралар, 
корхоналэр билан биргаликда амалда- 
ги қонунчиликни танқидий нуқтаи на- 
зардан кўриб чиқиши ва бу масалалэр 
юзасидан Вазирлар Маҳкамасига аниқ 
ва амапий таклифлар киритиши керак.

Бугунги кунда банк тизимини ислоҳ 
қилиш борасидаги энг муҳим вазифа- 
лар -  банкларнинг ўз устав капиталини 
кўпайтириш, аҳоли, тадбиркорлик 
субъектлари ва сармоя киритиши мум- 
кин бўлган инвесторлар, шу жумладан, 
хорижий инвесторларнинг бўш пул маб- 
лағларини жалб қилиш учун акциялар 
чиқэриш ва уларни фонд бозорларида

фэол жойлаштириш каби комплекс чо- 
рэлэрни эмэлга оширишдан иборат 
бўлмоғи лозим.

Ишни шундай йўлгэ қўйиш керакки, 
мижозлар, тадбиркорлар банклэрнинг 
ортидан эмас, аксинча, банклар бизнес 
вакиллэри вэ аҳоли орқасидан юради- 
ган бўлсин.

Ҳеч шубҳасиз, банклар ҳал қилиши 
лозим бўлган асосий вазифалардан яна 
бири -  нақц пул маблағларининг банк- 
дан ташқари айланишини янада қискэр- 
тириш бўйича амапий чоралар кўриш- 
дан иборат.

Одамларнинг банкларга бўлган ишон- 
чини ошириш, уларни ишончли хэмкор 
деб қарашигэ эришиш учун мунтазам 
рэвишда иш олиб бориш даркор.

Бу борада ҳар бир бэнк қатьий амал 
қилиши шэрт бўлган асосий талэб шуки, 
мижоз қэчон мурожээт қилмасин, ^ н к  
уни накд пул билэн тэьминлэши ло- 
зим. Бу хэр бир банк, унинг ҳар бир 
бўлими ва филиали учун асосий қоида 
бўлиши зарур.

Бизнинг доим ий  эътиборим изни  
талаб  қ>1лад иган  еттинчи устувор  
йўналиш  -  бу ком м унал  хўж али к  
сохасида ислоҳотларни янада чукур- 
лаш тириш  билан боғлиқ.

Шу мақсадда уй-жой коммунал хўжа- 
лигида рўй бераётган жараёнларни яна 
вэ яна бир бор тэнқидий бэҳолэб, бар- 
чамиз учун муҳим ҳаётий аҳамиятга эга 
бўлган ушбу соҳада ҳамон сақланиб 
қолаётган жиддий муаммоларнинг ил- 
дизига етиш ва уларни бартараф қилиш 
зарур,

Бу борадэ қабул қилинган Ўзбекис- 
тон Республикаси Уй-жой кодекси, "Ху- 
сусий уй-жой мулкдорлари ширкатлари 
тўғрисида"ги қонун ва бошқа меьёрий- 
ҳуқуқий ҳужжатларга тўлиқ амал қили- 
нишига эришишимиз даркор.

Ширкатлар билан улэргэ коммунэл 
вэ тэъмирлаш-қурилиш хизматлари 
кўрсатадиган корхоналар ўртасидаги 
шартномавий-ҳуқуқий муносабатларни 
тубдан қайта кўриб чикиш ва янада мус- 
таҳкэмлэш, эҳолигэ кўрсатилаётган хиз- 
матларнинг сифати учун ҳар икки то- 
моннинг масъулиятини ошириш лозим.

Битта ширкат томонидан хизмат 
кўрсатилэдигэн уйлар сонини энг мақ- 
бул ҳолга келтириш бўйичэ бошланган 
ишларни ниҳоясигэ етказиш керак. 
Токи улар турэржойларни эксплуатация 
қилиш ва сақлаш муаммоларини ҳал 
этиш билан аниқ ва бевосита шуғулла- 
ниш имкониятига эга бўлсин.

Шунингдек, иссиқлик билан таьмин- 
лаш ва уни бошқаришнинг бутун тизи- 
мини кескин ўзгэртириш даркор. Маъ- 
лумки, бу масалада мавжуд қозонхона- 
лар ва иссиқлик таьминоти тармоқпа- 
рининг техник ҳолати энг заиф бўғин 
ҳисобланади.

Муқобил ёқилғи манбэлэридэн фой- 
дэланган ҳолда, локал иссиқлик ва иссиқ 
сув таьминоти тизимларига босқичмэ- 
босқич ўтишни тэьминлаш хэмда эскир- 
ган, ёқилғини кўп сарф қиладиган 
қозонхоналэрни тэбиий гэзни тежэб 
сэрфлэйдиган ускунэлэрга алмэштириш 
масалаларини ечиш учун чуқур ўйлаб 
иш олиб бориш керэк.

Иссиқлик вэ сув тэъминоти корхона- 
лари ходимларининг масъулиятини оши- 
риш, уларнинг меҳнатини рэғбэтлэнти- 
риш бўйича пухта ва аниқ ўйланган ме- 
ханизмни жорий этиш масаласи бугун- 
ги кунда принципиал муҳим аҳамият касб 
этмоқда.

Ушбу сохэ учун жэвоб берэдиган ту- 
зилмалэр фэолиятини баҳолашдэ, улэр- 
нинг меҳнэтигэ хэк тўлаш даражэсини 
белгилэшда истеьмолчилар, биринчи 
навбатдэ, шэҳар ва посёлкалар аҳоли- 
си иссиқпик ва сув билан қанчалик уз- 
луксиз ва энг муҳими, сифатли таъ- 
минлангани асосий мезон бўлмоғи 
керак.

Бу масалада сув ва иссиқпик таъми- 
ноти корхонэлэри, маҳаллий ҳокимият 
органлари, шунингдек, фуқароларнинг 
ўзини ўзи бошқариш идорэлэрининг 
роли ва масъулиятини белгилаб қўйиш 
лозим, токи уларнинг ҳэр биридан аниқ 
жавоб талаб қ̂ 1лиш мумкин бўлсин.

Ҳукумат мэнфаатдор тузилмалэр, 
Қоракэлпоғистон Республикаси Вазир- 
лар Кенгаши, вилоятлар ва Тошкент 
шаҳар ҳокимликпари билан биргалиқца 
бир ой мудцатда коммунал сохэдаги ис- 
лоҳотларни изчил давом эттириш, энер- 
гияни тежайдиган технологияларни жо- 
рий қилиш ва бошкзриш тизимини та- 
комиллаштириш, қозонхоналар, иссиқ- 
лик ва сув таьминоти ҳамда оқава ти- 
зимларини модернизациялэш бўйича 
дастур ишлаб чиқсин ва Вазирлар Маҳ- 
камасига киритсин.

Азиз дўстлэр!
Ҳэр бир йил мамлакатимиз тарихи-

дэ, хэлқимиз ҳаётидэ ёрқин вэ ўчмэс 
из қолдирмокдэ, десэм, ўйлайманки, 
ҳаммангиз бу фикрга қўшиласиз.

Шу маънода, 2007 йилнинг юртимиз- 
да Ижтимоий ҳимоя йили деб эълон 
қилингани алоҳида мазмун ва аҳэмият 
касб этади. Бу борада кэбул кнпин- 
ган Дастур ва режаларимизнинг бош  
мақсади -  халким из учун муносиб  
турмуш шароити яратишдан иборат- 
дир.

Ана ш у ю кса к м арраларга эри- 
шиш учун мам лакатимизда дем ок- 
ратик ҳуқуқий давлат, эркин иқги - 
со д и ё т талабларини т ў л и қ  ж орий  
этиш , ф уқаролик жамияти асосла- 
рини куриш , бир сўз билан айтганда, 
Х Э Қ и қата н  ҳам ҳеч кимдан кам бўлмай- 
диган ҳаёт барпо этиш учун ўзимиз- 
нинг куч-қувват ва ҳаракатларимизни 
аямаслигимиз керак. Энг муҳими, юр- 
тимизда ўзаро ҳурмат ва ҳамжиҳатлик, 
аҳиллик ва меҳр-оқибат муҳитини яна- ' 
да мустаҳкамлаш олдимизда турган 
барча вазифаларни амалга оширишда 
энг катта пойдевор бўлишини унутмас- 
лигимиз зарур.

Сўзимни якунлар эканман, мана шу 
йўлда оизларга ва сиз оркэли бутун хал- 
қимизга сиҳэт-сапоматлик, куч-ғайрат, 
ишларингизда янги муваффақиятлар ти- 
лайман.

«КАР КИМКИ ВАШО КИЛСА...»

XV асрнинг охирида Моваро- 
уннаҳр ва Хуросонда феодал 
тарқоқлик ҳукм сурар, ҳар бир 
бек ўз ихтиёрича иш тутишга 
ҳаракат ҳиларди. Шайбонийхон- 
нинг тарихчиси Муҳаммад Солиҳ- 
нинг таъбирича: «Ҳамма бир- 
биридан қўрқар, ўзича шоҳлик 
талаб қилиб, мамлакатда игво 
уруғини сочардилар». Бунинг ус- 
тига Умаршайх Мирзога тобе бир 
неча бек ва ҳокимлар ёш ҳукм- 
дорга, яъни Бобурга бўйсуниш- 
дан бош тортадилар. Уларнинг 
айримлари Бобурнинг укаларини 
ёқласа, баъзилари мустақиллик 
даъвосини қилади, яна бошқа 
бирлари Бобурга рақиб, бошқа- 
лари амаки, тоғаларига қўшилиб, 
уни йўқотиш пайига тушади. Ўз 
амакиси ва тоғаси бўлмиш Сул- 
тон Аҳмад Мирзо билан Султон 
Муҳаммадхон хуружларини даф 
қилган Бобур ҳукмронлигининг 
дастлабки 2-3 йилида мавқеини 
мустаҳкамлаш, бек ва амалдор- 
лар билан ўзаро муносабатини 
яхшилаш, қўшинни тартибга кел-

тириш, давлат ишларида инти- 
зом ўрнатиш каби муҳим чора- 
тадбирларни амалга оширади.

Темурийларнинг ўзаро уруш- 
лари кучайган кезларда Шайбо- 
нийхон Мовароуннаҳрни истило 
қилишга киришди. Ўн икки йил- 
дан зиёдроқ олиб борилган 
тўхтовсиз урушлар оқибатида 
Мовароуннаҳрнинг Шайбонийхон 
томонидан босиб олиниши Бо- 
бурни ўз ватанини ташлаб, Аф- 
ғонистон томонга бош олиб ке- 
тишга мажбур қилди.

Бобур Шимолий Афғонистон 
билан Шимолий Ҳиндистонни 
бирлаштириб, йирик салтанат 
барпо этиб, буюк ҳукмдор дара- 
жасига кўтарилган бўлса-да, ўз 
ватанини зсдан чиқара олмади. 
Умрининг охиригача Мовароун- 
наҳрда содир бўлаётган воқеа- 
лардан доимо кўз-қулоқ бўлиб 
яшади.

Бобур Ҳиндистонда ҳам, худ- 
ди Афғонистонда бўлганидек, 
кўплаб ижтимоий хайрли ишлар 
қилди, мамлакат тараққиётига 
жиддий таъсир кўрсатди. Тар- 
қоқлик ва парокандаликка, ўзаро 
ички низо, қирғинларга барҳам 
бериб, вилоятларни бирлаштир- 
ди, марказлашган давлатни мус- 
таҳкамлаш ва юртни ободонлаш- 
тиришга, илму ҳунар ва деҳқон- 
чиликни ривожлантиришга катта 
эътибор қаратди. Ўтмиш тарих ва 
адабиёт, мусиқа ва санъатдан 
яхши хабардор бўлган, диний

таълимотга чин ихлос қўйган 
Бобур ҳар доим олиму фозиллар 
даврасида бўлди, хусусан, ижод 
аҳлига, касб-ҳунар соҳибларига 
самимий эҳтиром кўрсатиб, 
ҳомийлик қилди, уларни моддий 
ва маънавий рағбатлантириб 
турди.

Ижод ва санъат аҳлига бун- 
дай меҳрли муносабат асло бе- 
жиз бўлмаган._ Бобур табиатан 
ижодкор эди. Йигитлик йиллари- 
дан бошлаб, то умрининг охири- 
гача самарали ижод билан шу- 
ғулланди, ҳар қандай шароит ва 
вазиятларда ҳам қаламини қўли- 
дан қўймади, натижада ҳар жи- 
ҳатдан муҳим бой илмий ва ада- 
бий мерос қолдирди.

Бобур ўзининг ғазалларида 
доимо одамларни яхшиликка, 
адолатга, инсонпарварликка, юк- 
сак инсоний туйғуларни қадрлаш- 
га чақирди:

Ҳар кимки вафо қилса, вафо 
топкусидир, 

Ҳар кимки жафо қилса, жафо 
топкусидир. 

Яхши киши кўрмагай ёмонлиғ 
ҳаргиз,

Қар кимки ёмон бўлса, жазо 
топкусидир.

Заҳириддин Муҳаммад Бобур 
ўз замонасининг истеъдодли 
давлат арбоби, етук саркарда, 
хассос шоир, талантли адиб, 
адабиёт ва санъатнинг қадри- 
ни улуғловчи ҳамда илму фан 
равнақи учун қайғурган буюк

донишманд бўлган.
Жавоҳарлал Неру ўзининг 

«Ҳиндистоннинг кашф этилиши» 
асарида Бобурга баҳо бериб, 
шундай ёзади: «Бобур дилбар 
шахс, уйғониш даврига хос ҳукм- 
дор, довюрак, серғайрат ва эп- 
чил инсон, у ҳаёт нафосатидан 
лаззатлана билган... Бобур Ҳин- 
дистонга келиши билан у 
ерда янги давр ва янги салта- 
нат бошланди, мамлакат қудра- 
ти ва шуҳрати ошиб, Бобурий- 
лар салтанатининг довруғи бутун 
Осиё ва Европа бўйлаб тарқал- 
ди».

«Бобурнома»ни 1926 йилда 
инглиз тилига таржима қилган 
В. Эрскин ҳамда Ж. Лейден Бо- 
бурга баҳо бераркан: «Биз Осиё- 
даги ҳукумдорлар ичида Бобур 
сингари зукко ва талантли ки- 
шиларни камдан-кам учратамиз», 
деб ёзадилар.

Юртимиз мустақилликка 
эришгач, барча буюк инсонлар 
қатори Заҳириддин Муҳаммад 
Бобур ҳам ҳақиқий қадр-қиммат 
топди. Республикамиздаги жуда 
кўп жойлар Бобур номи билан 
атала бошланди. Ўзбекистон 
Фанлар академиясининг Бобур 
номидаги медали таъсис этил- 
ди. Бобур буюк давлат арбоби, 
хассос шоир, турихчи, географ, 
истеъдодли саркарда, бобурий- 
лар сулоласининг асосчисидир.

Ярашбек ҒАФФОРОВ, 
тарих фанлари номзоди, доцент.

«Бобур -  шоҳ ва 
шоир» -  вилоят 
педагог кадрларни 
қайта тайёрлаш ва 
малакасини оши- 
риш институтида шу 
мавзуда маънавий- 
маърифий кеча 
ўтказилди. У маъна- 
вият-тарғибот мар- 
кази билан ҳамкор- 
ликда ташкил этил- 
ди. Таниқли олим- 
лар ва шоирлар- 
нинг чиқишлари 
иш тирокчиларда 
катта таассурот қол- 
дирди.

СУРАТПАРДА:
тадбирдан лавҳалар.

Даврон АХМАД олган оуратлар.

ҒОЛИБЛАР 
ТАҚДИРЛАНДИ

^актаТит  ^ казилгзм^мил- 
лий куоаш  м усобакасила  
100 га якин болалар 12 вазн 
тоиФасила бахслашишли.

Ғолибларга «Камолот» 
ёшлар ижтимоий ҳаракати, 
маданият ва спорт ишлари, 
болалар спортини ривож- 
лантириш, «Нуроний», 
«САУ» хайрия жамғармала- 
ри туман бўлимлари томо- 
нидан дипломлар ҳамда эс- 
далик совғалари топширил- 
ди.

Олим ЭЛЁРОВ.

ВАКИЛЛАРИМИЗ 
ОЛДИНДА

мактабила «Туоон» якка ку- 
оаш и бЎйича вилоят очик 
биринчилиги Ўтказилли. Му- 
собакалаони уюштиоишпа 
вилоят «Турон» якка куоаши 
Фелееаиияси ламда «Соғ- 
лом авлол учун» халкаоо 
хайоия жамғаомаси хамкоо-

Тошкент шаҳри, Сурхон- 
дарё ва Тошкент вилоятла- 
рининг^ЗОО нафардан заёд 
ўғил-қизлари ғолиблик 
учун гиламга чиқишди.

Умумжамоа ҳисобида 
Тошкеит тумани вакиллари 
биринчи, ангренлик ёшлар 
иккинчи ҳамда Сурхондарё 
вилояти терма жамоаси 
учинчи бўлишди.

Феруза МЎМИНОВА.

•  Сирканинг бир қатор 
шифобахш ҳусусиятлари 
бор. У ич суриши, қон ке- 
тишни тўхтатади. Ташқари- 
дан қон кетишга суртила- 
ди. Бадандаги шишларга 
боғланади ва уларни туза- 
тади. Кунига 3 маҳал 1 чой 
қошиқда ичиб турилса, ба- 
лғамни кўчиради. Мускул- 
лар ва бўғинлар оғриганда 
ҳам овқат олдидан 1 ош 
қошикдан ичиб туриш тав- 
сия этилади.

•  Сиркани ичиш, сур- 
тиш шишларнинг юмшаши- 
га, йўқолишига хизмат 
қилади ва гангренани тўхта- 
тади. Сирка билан ҳўллан- 
ган жун оловда куйган жой- 
га қўйиб, боғланса, ҳар 
қандай доридан тезроқ 
фойда қилади.

•  Узум сиркасига са- 
римсоқ пиёзни қориштириб 
еса, нафас қисиш, астма, 
паришонхотирлик, шол 
бўлиш, юзнинг бир томон- 
га тортилиши, асаб касал- 
ликлари, беланги каби дар- 
дларга даво бўлади.

•  Сирка билан сарим- 
соқни аралаштириб бир 
кеча сақлагач, ундан пайдо 
бўлган суюқликка ғар-ғара 
қилинса, томокдаги микроб- 
лар йўқолади.

•  Сиркани аччиқтош 
билан аралаштириб оғиз 
чайилса, милкни мустаҳкам- 
лайди, оғриган, қимирлаган 
тишларга фойда қилади.

•  Сирка қулоққа томи- 
зилса, гувиллаши қолади.

•  Сиркада седанани иви- 
тиб, бурунга озгина тиқиб 
ётилса, бош оғриғи қолади, 
сурункали бош оғриғи хэм 
бартараф бўлади. Яралар ва 
қўтирга суртилса, тузатади. 
Чўққа пуркалса, хонадаги 
вирусларни ўлдиради.

•  Турп уруғига сирка 
қўшиб ичирилса, қустиради 
ва талоқни юмшатади. Шу 
суюқликда ҳўлланган паҳта 
юзга боғланса, доғларни 
кетказади.

•  Гулсафсар илдизи су- 
вига сирка кўшиб ичилса, 
бадандаги заҳарни барта- 
раф этади.

•  Тол кулини сиркага 
қориб, сўгалларга боғлан- 
са, қуритади ва кўчириб 
туширади.

•  Равоч илдизини сир- 
кага аралаштириб, юзга 
боғлаб ётилса, доғ ва сеп-

кил кетади. Аччиқ бодом 
талқони сиркада бир кеча- 
кундуз ивитилиб, сепкилли 
юз ювилса ва боғлаб ётил- 
са, фойда қилади.

•  Сиркага 3 маҳал нон 
тўғраб ейилса, киши исит- 
мадан халос бўлади.

•  Анор пўстига сирка 
қўшиб қайнатиб, оғиз ча- 
йилса, милк қонаши ва 
оғриши тўхтайди.

•  Чаён пўсти сиркага 
аралаштирилиб, баданга 
суртилса, 6 ой давомида 
пес даво топади. Ушбу муд- 
датда типратикан гўшти қай- 
натмаси сиркага аралашти- 
риб суртиб борилса, мохов 
тузалади.

•  Сиркага чигиртка 
унини қўшиб, қовоққа сур- 
тилса, 18 кун ичида кўзга 
тушган оқ йўқолади.

•  Беҳи сувига тенг миқ- 
дорда асал ва озгина сирка 
аралаштириб, оч ҳолда 15 
кун 3 маҳал 100 граммдан 
ичилса, ўт қопидаги тош 
тушади.

•  Ит тишласа, одам со- 
чига сирка қўшиб қайнатиб 
киндикка қўйиб боғланса, 
зарари даф бўлади.

•  Кишининг совуғи 
ошиб, меъдаси оғриса, зи- 
рани туйиб, қўй ёғида қову- 
риб, сиркага аралаштириб 
еса, оғриқ тўхтайди.

•  Сиркага солинган 
бодринг уруғини еган одам 
бош оғриғидан халос бўла- 
ди.

•  Чувалчангни қуритиб, 
талқонининг 3 граммини 50 
грамм узум сиркасига 
қўшиб, 10 кун 3 маҳалдан 
ичилса, сариқ касаллигини 
тузатади.

•  Карам сувини узум 
сиркаси билан аралашти- 
риб, газандалар чаққан 
жойга суртилса, фойда 
қилади. Худди шундай 
қилиб, қутурган ит тишла- 
ган жойга суртилса, яхши 
фойда беради.

•  Сирка истеъмол қил- 
гандан кейин сут ичиш асло 
мумкин эмас. Қоринда 
оғриқ пайдо қилиб, ҳазм 
қилиш қийинлашади.

Хулоса: сирка меъдани 
тозалайди, ҳазм қилишни 
яхшилайди, аъзои баданни 
бақувват қилиб, иштаҳани 
яхшилайди.

Тўпловчи: 
Халил КАЮМОВ.

Гидрометеорология хизмати марказининг 
маълум қилишича, 14 февраль куни Тош- 
кентда хэво ўзгариб туради, ёғингарчилик 

бўлмайди. Кечаси ва эрталаб айрим жойларда туман ту- 
шади. Шаркдан секундига 3-8 метр тезликда шамол 
эсади. Кечаси 0-2, кундузи 11-13 даража илиқ бўлади.

Тошкент вилоятида ҳаво ўзгариб туради, ёғингарчилик 
бўлмайди. Баъзи жойларда туман тушади. Шарқцан се- 
кундига 5-10 метр тезликда шамол эсади. Кечаси 2 да- 
ража совуқ, 3 даража илиқ, кундузи 8-13 даража илиқ 
бўлади.

Ц| Яхшилар ёди ■  ’
Ўзбек боғдорчилигини ривожлантиришда фидойи инсон, машҳур боғ- 
бон, мархум Зайниддин Фахриддиновнинг бекиёс хизмати бор. Унинг 
тинимсиз изланишлари, яратувчилик иштиёк^ ва саъй-хэракатлари би- 
лан ўтган асрда мамлакатимизда илк маротаба цитрусли ўсимликларни 
ўстириш хамда улардан юк.ори х.осил олиш йулга куйилган эди.

1 АНИНГ БИРЛА ДУНЁ 
БОҒУ БЎСТОНДУР...

Боғбоннинг шахсий куза- 
тув ва тажрибалари асосида 
лимон, апельсин ва манда- 
рин меваларининг маҳаллий 
шароитга мос, универсал 
навлари яратилиб, мамлака- 
тимиз ва қўшни давлатлар- 
нинг турли ҳудудларида 
оммалаштирила бошланди. 
Шу тариқа йирик-йирик 
цитрус боғлари вужудга кел- 
ди ва кўплаб боғбону со- 
ҳибкорлар уни бевосита 
Зайниддин Фахриддинов 
номи билан боғлашади.

Зайниддин ота яратган 
боғларда бир бора бўлган 
киши боғбоннинг ақлу за- 
ковати ва донишмандлиги- 
га таҳсин ўқийди. Жумла- 
дан, бу ер̂ да бўлган юрти- 
миз ва дунёнинг машҳур на- 
моёндалари боғбон ижоди- 
га юксак баҳо беришган. 
«Сизнинг қалбингиз, юра- 
гингиз, ақл-идрокингиз 
ерда мана шундай мўъжиза 
яратди, -  деб эътироф эта- 
ди ўз даврининг машҳур 
космонавти В. Гречко отага 
йўллаган миннатдорчилик

мактубида. -  Марсда кела- 
жакда олма гуллаши мум- 
кин. Ана ўшанда ишончим 
комилки, Сизнинг лимонла- 
рингиз ҳам у ерда ҳосил 
беражак...»

Бутун умрини юртимизда 
боғу бўстонлар яратиш, ат- 
роф-оламни кўкаламзор- 
лаштиришга бахшида этган 
боғбон ҳозир ҳаёт бўлгани- 
да табаррук 85 ёшга кирган 
бўларди. Бироқ, инсон умри 
йиллар билан эмас, унинг 
ҳаётлик чоғида қилган эзгу 
амаллари, ўчмас излари 
билан ўлчанади, деганлари- 
ча бор. Бинобарин, Зайнид- 
дин ота ортида жаннатма- 
кон боғ-роғлар, илму таж- 
рибалар қолдирди. Бугун 
солиҳ фарзандлари, садо- 
қатли шогирдлари боғбон 
изидан бориб, у бошлаган 
ишларни давом эттираётир- 
лар.

Куни кеча боғбон яшаб 
ўтган хонадонда унинг хо- 
тирасини ёд этиш учун мар- 
ҳумнинг ёр-биродарлари, 
шогирдлари, фаолияти мо-

байнида ота яратган боғу 
бўстонлар шуҳратини таран- 
нум этиб келаётган ижод 
аҳиллари жамул-жам бўлди- 
лар. Боғбон яшаган хона- 
доннинг ўзгача файзи 
бўларкан. Чор-атроф саран- 
жом-саришта, майин шаба- 
дада тебранаётган дов-да- 
рахтларнинг бўртиб турган 
куртаклари илк кўкламдан 
дарак бериб турибди. То- 
морқадаги мўъжазгина ис- 
сиқхонада боғбон яратган 
цитрус мева дарахтлари бир 
жуфтдан парваришланаёт- 
ган экан, шиғил ҳосилга ки- 
рибди. Четроқда юзлаб янги 
ниҳоллар бўй кўрсатаяпти.

-  Дадам раҳматликнинг 
ибратли бир хислатлари 
бор эди, -  дейди боғбон- 
нинг ўғли, мазкур хонадон 
соҳиби Муҳаммадазиз Фах- 
риддинов. -  Хонадонимиз- 
га келган ҳар бир меҳмонга 
яхши ният қилиб бир жуфт- 
дан лимон кўчати бериб, 
кузатардилар. Шунинг учун 
ҳозир улар яратган ноёб 
навли цитрус дарахтлари

ҳар гўшага тарқаб кетган. 
Шу хайрли анъанани давом 
эттирамиз, деб ҳозир ҳам 
иссиқхонамизнинг бир бур- 
чида ниҳол етиштираяпмиз.

Шу куни йиғилганлар 
Зайниддин ота Фахрид- 
динов билан боғлиқ ўлмас 
хотираларни эсга олишди. 
Унинг издошлари, шогирд- 
лари қилаётган ибратли 
ишларни эътироф этишди. 
Боғ-роғлар шайдоси, таъ- 
бир жоиз бўлса, сеҳргари 
Зайниддин боғбоннинг 
буюк хизматларига тасанно- 
лар айтишди, оламга шод- 
лик, тўкинлик улашаётган 
бободеҳқонлар касбу кори, 
ҳосилига барака тилаб, дуо- 
лар қилинди.

Зайниддин отанинг ўзи- 
дан иқтибос;
Ж аҳоннинг шодлиги

боиси деҳқондур, 
Анинг бирла дунё

боғу бўстондур...

Ғайрат ШЕРАЛИЕВ, 
«Тошкент ҳакмкэти» 

мухбири.

^  М и тти  ҳажв ■

«БУНДАН ОРТИҚ 
Н Е ҚИЛАЙ?»

Бир киши денгизда чўми- 
либ юриб, қирғоқцан узоқ- 
лашиб кетди. Ортига қараб 
анча сузди. Охири чарчаб, 
ҳолдан тойди. Денгиз чан- 
галидан қутулиб, қирғоққа 
чиқолмаслигига кўзи етди. 
Ниҳоят, йиғламсираб, илти- 
жо қилди;

— Эй, Яратган эгам! Осий 
бандангга раҳминг келсин! 
Ўлиб кетсам болаларим 
қақшаб қолади. Ўзинг ма- 
дад бер...

Шу пайт қайдандир 
дельфин пайдо бўлди. 
Чўкаётган кишининг ёнига 
келиб, елкасини тутди. 
«Чиқ тезроқ!», деди ички 
бир 0803. Бироқ, ҳалиги 
одам дельфиннинг устига 
минмади. «Ўзи мададкор, 
ўзи қўллайди», деб тағин 
парвардигорга тавалло 
қилди. Салдан кейин рўпа- 
расида катта тахта кўринди. 
У ёнма-ён анча ергача су- 
зиб бораверди. Аммо нота- 
вон киши тахтага чиқмади. 
Оллоҳнинг марҳаматига 
ишонди. Бир замон тепа- 
сида гуриллаб вертолёт 
пайдо бўлди. Ундан салан- 
глаб узун арқон тушди. 
Осий банда шундоқ қўл 
чўзса, арқонга етар, осилиб

ҳалокатдан қутулиб кетиши 
муқаррар зди. Лекин чўка- 
ётган кимса арқонга кўл ҳам 
чўзмади, ғойибдан келади- 
ган иноятга кўз тутди.

Тахта кўздан ғойиб 
бўлди, вертолёт арқонни 
чувалаштириб учиб кетди. 
Денгиз пўртанаси ҳалиги 
кишини ютиб юборди.

Банда у дунёда тирилди. 
Саракни саракка, пучакни 
пучакка ажратиш пайти кел- 
ганда собиқ сузувчи Оллоҳ- 
нинг олдида тикка бўлди.

— Э, поки парвардигор! 
— деди у кўз ёш тўкиб. — 
Нега мендан марҳаматинг- 
ни дариғ тутдинг? У дунёда 
беш болам чирқираб қолди.

— Бунга ўзинг айбдор- 
сан, — деди Тангри, — сен- 
га дельфинни рўпара қил- 
дим, минмадинг. Тахтани 
ёнингга сурдим, чиқмадинг. 
Ахийри тикучарга буйруқ 
қилдим. Сенга арқон таш- 
ладилар, такаббурлик 
қилиб, осилмадинг. Хуллас, 
жонингни қутқариш учун уч 
имконият бердим. Олма- 
динг. Яна қандай даъвоинг 
бор, осий бандам?

Ношукр банда индамай 
бош эгди.

Саъдулла СИЁЕВ.

ДИҚҚАТ, КИМОШДИ 
САВДОСИ!

Ўртачирчиқ тумани «Қорасув)» ширкат хўжалигини 
тугатиш ва фермер хўжаликларига қайта ташкил 
этиш комиссияси ширкат хўжалигининг қуйидаги 

мол-мулклари сотувга қўйилганлигини яна бир бор
маълум қилади.

Кимошди савдоси 2007 йил 16 февраль куни собиқ 
«Қорасув» ширкат хўжалиги маъмурий биносида 

соат 10:00 да бўлиб ўтади.

№ Объект номи Курилган ва 
ишлаб чикЭ' 
рилган вакти

Бошланғич
нархи

1. Тарози 30 тонналик 1970 йил 5964543
2. Ёғоч бутка 1990 йил 211464
3. Дала шийпони 1986 йил 2895889
4. Дала шийпони 1980 йил 3568436
5. Амбулатория биноси 2006 йил 12688814
6. 1-дўкон биноси 1981 йил 2699185
7. 2-дўкон биноси 1982 йил 2011226
8. Газ-31,029 автомобили 1994 йил 3329190
9. Газ-52,04 автомашинаси 1976 йил 3332981
10. Газ-53 автомашинаси 

(бортли)
1981 йил 3332981

11. Дала вагони 475281
12. Омбор биноси 1976 йил 5377523

Тугатиш комиссияси.

Ҳурматли ишбилармон ва тадбиркор жаноблар!

РЕСПУБЛИКА КЎЧМАС МУЛК БИРЖАСИ
очиқ аукц и о н  савд о л ар и га  такл и ф  этад и .

2007 йил 20  март куни соат 11 .00  да Тош кеит ш ахри, Собир Рахимов  
тумани, М .Ўразбоев кўчаси, 1-а уй , Республика кўчмас м улк бирж аси (РКМБ) 
биносининг савдолар залида бош ланғич баҳоси боскичм а-босқич ош иб бориш  
тартибида ўтказиладиган очи қ аукцион савдосига суд  ижрочилари том оиидан  

хатланган куйидаги  автотранспорт воситалари кўйилм окда :
февралдаги 654-сонли ижро ҳужжатига асо- 
сан хатланган, Қибрай тумани "Арғин савдо" 
УКда сақланаётган, 2003 йилда ишлаб чиқа- 
рилган, техник носоз, давлат рақами ХВ 73 
1ТМ бўлган "ГАЗ-33021-212" русумли авто- 
транспорт воситаси.

1. Тршкент вилояти Янгийўл тумани суд 
ижрочилари бўлими томонидан Тошкент ви- 
лоят хўжалик судининг 2006 йил 27 апрел- 
даги 11-0616/4740-сонли суд буйруғига асо- 
сам хатланган, Янгийўл шаҳри, Холниёзов 
кўчаси, 2-уйда жойлашган, цемент сақлаш 
омбори, бостирма ва дурадгорлик цехи би- 
нолари.

Бошланғич баҳоси -  7 515 400 сўм.
2. Тошкент вилояти Ангрен шаҳар суд иж- 

рочилари бўлими томонидан Тошкент вилоят 
хўжалик судининг 2006 йил 15 июндаги 11- 
0609/6316-сонли суд буйруғига асосан хат- 
ланган, Ангрен шаҳри, Флейшмахер кўчаси- 
да жойлашган, қоровулхона биноси.

Бошланғич баҳоси -  1 146 000 сўм.
3. Тошкент вилояти Ангрен шаҳар суд иж- 

рочилари бўлими томонидан Оҳангарон фу- 
қаролик ишлари судининг туманлараро су- 
дининг 2005 йил 6 ноябрдаги 4680-сонли 
суд буйруғига асосан хатланган, Ангрен шаҳ- 
ри, Ёшлик тор кўчаси, 13-уйда жойлашган 
Ангрен шаҳар Суди биносида сақланаётган, 
1986 йилда ишлаб чиқарилган, техник но- 
соз, давлат рақами 11 I 9316 бўяга^» 
наульт" русумли автотранспррт воо»1т ^ и .

Бошланғич бақоси -  4 в32 352 сўм.
4. Тошкент вилояти Қибрай тумаки суд 

ижрочилари бўлими томонидан 2007 йил 2

Бошланғич бахоси -  9 000 000 сўм.
Ушбу автотранспорт воситалари ва рбъект- 

лар сотилмаган тақдирда 2007 йил 22, 27, 
29 март ва 3, 5, 10, 12, 17, 19, 24, 26 ап- 
рель, 1, 3, 8, 10, 15, 17 май кунлари ўтка- 
зиладиган такрорий аукцион савдосига қўйи- 
лишини маълум қиламиз.

Аукцион савдоларида иштирок этиш учун 
харидорлардан аризаларни қабул қилиш ва 
расмийлаштириш савдо бошланишидан бир 
кун олдин соат 16.00 да тўхтаТиладй.

Аукцион савдосида к.атнашиш учун ха- 
ридорлар (юридик ва жисмоний шахслар) 
объект бошланғич бахосининг 10 фоизи- 
дан кам бўлмаган микдорида закалат пу- 
лини РКМБнинг АТИБ "Ипотекабанк"нинг 
Ш айхонтохур филиалидаги МФО 00425, 
ИНН 200933850, 20210000500571452057  
хисоб раи^амига тўлашлари шарт.

Телефонлар:
399 -79 -6 2 , 133-28-52 , 133-49-31 . 

Йнтернетдаги сайтим из: и т г т .г к т Ь .и г
Лицензия: ОВ 001 № 000004.

тш кЕ нт тт
Муассис;

ТОШКЕНТ ВИЛОЯТИ локимлиги

Бош муҳаррир 
Убайдулла  

АБДУШОҲИДОВ

Телефонлар;
Хатлар ва оммавий 
ишлар бўлими: 
136-53-09. 
Эълонлар: 133-90-82, 
136-53-54.

Маизилимиз;
700000,
Тошкент шаҳри, 
Матбуотчилар 
кўчаси, 32.

Тошкент вилояти 
Матбуот ва ахборот бошкдрмасида 

03-001 раками билан рўйхатга олингаи.

Газета «Тошкент ҳэкикати» таҳририяти 
компьютер марказида терилди ва 

саҳифаланди.

•  Эьлон ва билди- 
р у в л а р д а г и  ф а к т  
ҳамда далилларнинг 
тўғрилиги учун рек- 
лама ва эьлон бе- 
рувчилар масьулдир.


